80 urteko zauria

Durangoko eta Elorrioko bonbardaketatik 80 urte pasatu direnean,

oroimenerako eta justiziarako inoiz baino pauso gehiago ematen

ari dira. Durangoko Udalak kereila jarriko du bertako auzitegietan.

Horretarako, Jon Irazabal Gerediaga elkarteko historialariak era-

so horren inguruko txostena osatu du, egileak identifikatuz. Bide

horretan, lekukoen transmisioak ere garrantzi berezia hartzen du.
Zauriak zabalik dirau. > 2-9

80 urte bete dira bonbardaketa krudelak
JONE n = n
sevenea — DUrangoko historia eten zuenetik
ﬁUNZESJa?FaO Molaren aginduz, Italiako Aviazione Legionariak 1937ko martxoaren 31n hasi zuen erasoaldiak
apirilaren lean, 2an eta 4an eduki zuen segida; zauria hainbat herrigaz partekatzen du Durangok
Amama Manuela

Manuela Anastasia Zuazua,
nire birramama, hiru se-
megaz alargun gelditu zen.
Familiaren eta baserriaren
ardura bere gain hartzea
gutxi balitz, bere senarrak
utzitako zorrei ere aurre egin
behar izan zien. Dirutxo bat
ateratzeko, baserri inguruko
sagarrak eta makatzak Du-
rangoko merkatura saltzera
joatea erabaki zuen. Astoa
hartu eta Gerediaga auzotik
Durangora abiatu zen 1937ko
martxoaren 31n. Merkatuan
zegoela, sirena hotsak entzun
zituenean Murueta inguruan
babestu zen. Kontatzen dute-
nez, astoa, kaosaren erdian,
amama baino lehenago heldu
zen etxera, bere kabuz. Pena
da amama Manuela ezagutu
ez izana, istorio hau bere aho-
tik entzuteko.
Bonbardaketaren hainbat
lekukogaz berba egiteko au-
kera izan dut azken urteo-
tan. Denek hunkitu naute,
salbuespenik barik. Bere-
ziki akorduan dut Maite-
na Belaustegigoitia. Lehen
bonbak jaurti zituztenean,
Maitenaren aitari esan zio-
ten Ixiar ahizpa Jesuitetara
joana zela, mezetara. Aita
bertara joan zen eta alaba
lurrean aurkitu zuen, larri
zaurituta. Oraindik bizirik
zegoen. Aita arnasa ematen
saiatu zen, baina ezin izan
zuen ezer egin Ixiar salba-
tzeko. Elkarrizketa amaitu
eta Belaustegigoitiatarren
egongelako gortina zabaldu
nuen. Aurrez aurre Jesuiten
eraikina zegoen. Oso gertu.
Lekukotzak dira egun har-
tan bizitako izua eta terro-
rea hurrengo belaunaldiei
ulertarazteko modu bakarra.
Urteetan isilarazitako trans-
misioaren sokak etenik ez
izateko bidea dira. Bada, egin
dezagun bidea Alberto, Pa-
co, Demetrio, Jone, Maitena,
Juanito, Inaki eta beste as-
koren bizipenekin osatutako
memoria ez ahazteko. Ezin
ditugulako ahaztu. Eta ez di-
tugulako ahaztu gura.

Bartzelonagaz eta Kobanegaz senidetzeko ekitaldian hainbat ordezkari eta herritarrek hartu zuten parte.

> M31 Markel Onaindia
“Arratsaldean, bonbak botatzen
barik, metrailatzen hasi ziren.
Manta bategaz tapatu ginen,
eta ez zuten gu jotzen asmatu.
Pilotuak barrezka ikusten geni-
tuen. Arratsalde oso txarra pa-
satu genuen, ‘oraintxe hil behar
dugu’ esaten genuen”. Lucia
Ganboa Eizagirre lekukoaren
esanak dira, 1937ko martxoaren
31n hasi zen bonbardaketaren
krudeltasuna islatzen dutenak.
Bereagaz batera, erasoaren
testigantza ematen duten beste
40 bat grabazio topatu daitezke
Durango 1936 elkartearen web-
gune berrian, memoria horren
altxortegi bilakatu dena hain
zuzen.

Mola jeneralaren aginduz,
Italiako Aviazione Legionariak
gauzatu zuen bonbardaketa.
Martxoaren 31n goizez eta arra-
tsaldez izan zen erasorik borti-
tzena, baina apirilaren lean, 2an
eta 4an izan zuen segida. 336 hil-
dako eragin zituen erasoaldiak,
281 bonba baino gehiago eta
tiroak erabilita. Durangoko his-
toria eten egin zen egun haietan.

Bartzelona eta Kobane
Pelikuletako kontakizun bat

dirudi, baina Gerra Zibilean
errealitate gordin bihurtu
zen. Otxandio izan zen lehe-
nik; Durango eta Elorrio gero;
Gernika handik hilabetera.
Zauri hori hainbat herri eta hi-
rigaz partekatzen du Durangok,
eta biren senide bihurtu da, Bar-
tzelonarena eta Kobanerena.
Duela 80 urte izan zen lehen bien
kasuan, hamarkada honetako

336

hildako eragin zituen
erasoaldiak

281

bonba baino
gehiago erabilita

errealitate da Siriako mugen ba-
rruko Kurdistango hirian.

Joan zen barikuan egin zu-
ten senidetze ekitaldia. Aitziber
Irigoras alkate eta anfitrioiak
justizia eta memoria aldarrika-
tu zituen, bonbardaketak “giza-
teriaren aurkako delitu” izan
zirela nabarmenduta. Hil ziren
guztien omenez, “ezin dezakegu
ahaztu, eta hurrengo belaunal-

diei kontatzeko erantzukizuna
dugu”. Gainera, aurrera begira-
ko mezua zabaldu zuen Irigora-
sek. “Adiskide izan gura dugu,
etorkizunari begiratzeko”.
Bartzelonako alkateorde Jau-
me Asensen berbetan, “krimen
haiek ezin dira ahaztu, eta giza-
teriaren aurkakoak izan zire-
nez, epaitu behar dira”. Erasoen
egiletza epaitzeko, Bartzelonako
Udalak epaitegietara jo du, eta
Durango ere bide bera jarrai-
tzen dabil. Alemaniak egin zuen
lez, Italiari barkamena eskatzea
exijitu dio ordezkari katalanak.

“Sufrimenduak senidetuta”
Pozik egin zuen berba Kobaneko
ordezkari Mustafa Ebdik. “Du-
rango eta Kobane zimendueta-
raino bonbardatu zituzten, bai-
na herritarrek erresistitu egin
zuten. Sufrimenduak senidetuta
gaude”. Eskerrak eman ditu
erakutsitako elkartasunagatik.
Kobanetik bertatik ere hiru or-
dezkarik internet bidez parte
hartu zuten ekitaldian.

Zauriak ixteko bidean, bon-
bardaketa oroitzeko ekitaldiak
prestatu dituzte udalak eta hain-
bat elkartek. Gaur, urtemuga
egunean, izango dira garrantzi-
tsuenak.

EGITARAUA

- Martxoak 31

08:30 1. aire erasoaren
alarma hotsa.

12:00 Gerra Zibilaren
biktimei omenaldia hilerrian.
17:45 2. aire erasoaren
alarma hotsa.

20:00 Bonbardaketan
hildakoei oroimen ekitaldia
- Apirilak 1

N:30 bisita gidatua
(gaztelaniaz).

17:30 bisita gidatua
(euskaraz).

- Apirilak 2

1:00 Book trailer
lehiaketaren sari banaketa.
N:30 bisita gidatua.

17:30 bisita gidatua.

- Apirilak 6

18:30 memoria historikoaz
berriketaldia.

Maiatzaren lera arte
Durangotik Gernikara
erakusketa Museoan

- Martxoak 31

Bisita gidatuak 17:00etan,
18:00etan eta 19:00etan
20:00etan ekitaldia plazan

“Gu gazteak ginen, eta inork ez zigun gerrari buruz

hitz egiten. Ez genekien zer zen hura.

Bonbak jausten eta sua ikusten genuen Andikoatik”
INAKI GORRITXATEGI | Berriz, 1931

Txomin Bengoak, Javi Condek, Maite Arrizabalagak eta Jesus Aristegik nork bere herriko memoria historikoa ikertzen dihardute.

“Interesgarria
litzateke eskualdean
interpretazio zentro
bat sortzea”

Aurrera begira dituzten kezkak eta erronkak
errepasatu dituzte memoria historikoa ikertzen
diharduten elkarteetako hainbat lagunek

> M31 Joseba Derteano
Iraganera begiratzera ohituta
daude. Historia ofizialak luza-
roan ahaztutakoen istorioak
arakatu eta publiko eginda,
memoria historikoaren puzzlea
osatzen lan sakona egin dute.
Durangaldean, elkarte eta nor-
banako askoren ahaleginari
esker dakigu Gerra Zibilean eta
osteko Frankismoan hemen zer
pairatu zen. Baina atzera begira
ibiltzeak ez du esan gura etor-
kizunak kezkatzen ez dituenik.
Egindako lanari nork emango
dio jarraipena? Eta urteetan
batutako informazioa eta mate-
riala zelan erabili daiteke ondo-
rengoen eredu bihurtu dadin?
Jesus Aristegi elorriarrak
ideia bat planteatu du. “Du-
rangaldean museo bat sortu
beharko litzateke, ondorengoek
zer gertatu zen betiko jakin de-
zaten”. Ideia interesgarria dela
iruditu zaie mahaiaren bueltan
dituen beste hainbat herritako
aritu eta adituei. Nork bere he-

rrian orain arte egindako lana
azaldu ostean, Aristegiren pro-
posamenak zeresana eragin die.
Otxandioko Andikona taldeko
Txomin Bengoak dio “Euskal
Herrian, Bizkaian edo Duran-
galdean interpretazio zentro
bat sortzea interesgarria” li-
tzatekeela. Izan ere, “ezin da
sinetsi horrelako ze gune gutxi
dauden”, gehitu du Berriz 1936
elkarteko Maite Arrizabalagak,
Bengoaren hariari tiraka. “Ger-
nikan Bakearen Museoa dago,
Elgetan interpretazioa zentro
bat, eta gutxi gehiago”. Durango
1936 elkarteko Javi Conderen
ustez, Gerediaga elkartea izan
beharko litzateke sustatzailea.
Bengoak zehaztu du Gerediagak
“bazuela eta oraindik baduela
horrelako zerbaiten asmoa”.
Zaldibarko Castet elkarteko
Gaizka Zabartek ere eskualdean
gauza bateratuak egitea “ondo
iruditzen” zaiola esan du. “Ber-
ba egiteko kontu bat litzateke”.
Gerediagak egindako lana
eta elkarteei eskainitako lagun-

tza goraipatu ostean, Arrizaba-
lagak ideia horren gauzapenean
sortu daitekeen traba bat aipatu
du. “Sarritan elkarteek eurek
elkar ulertzea gaitza izaten da.
Tkusi izan ditut horrelakoak”.

Erreleboa
Aurrera begira, eurek egiten
dabiltzan lanarijarraipena nork
emango dion da kezkatzen di-
tuen beste kontu bat. 2007tik
hona lan handia egin ostean,
Berrizen orain “indar askorik
gabe” dabiltzala onartu du Arri-
zabalak. Condek bat egin du
Arrizabalagak esandakoagaz.
“Gu ere gero eta gutxiago gara.
Gazteek ez dute batu gura. Egi-
ten gabiltzan lana oso interes-
garria dela esaten digute, baina
inor ez da geratzen”.
Arrizabalagaren aburuz, be-
launaldi berriek, oro har, “ez
dute interesik” gertatu zena
ezagutzeko, eta horri buelta
emateko gakoa hezkuntzan da-
goela uste du. Bide horretan
eman dira pausoak, baina behar
zena baino beranduago, agian.
“Orain gaztetxoek badakite mar-
txoaren 31n zer gogoratzen den.
Baina orain 10 urtera arte... Nik
neuk emakume nagusianintzela
jakin nuen Durango bonbardatu
zutela”. Ildo horretatik, Bengoak
jakinarazi du eskoletan zabaltze-
ko material didaktikoak lantzen
dabiltzala aurten.

Lan sakona

Otxandion, Franco hil zen urte
berean egin zuten Andikonako
bonbardaketan hildakoen oroi-
mezko lehen ekitaldia. Harrez-

kero, testigantzak jaso dituzte eta
bizirik geratu zirenei omenaldi
instituzionala egin diete.
Durangon ere lan handia egin
dute hainbat urtean. Gaia ikertu
eta gizarteratu ez ezik, erantzu-
leei erantzukizunak eskatzen
ere badabiltza, Argentinako ke-
reilara batuz edo Durango bon-
bardatu zuen abiazio italiarra-
ren kontrako salaketaren bidez.
Berrizen, 2007an hasi ziren
lanean, Saturrarango kartzelan
sei berriztar egon zirela jaki-
tean. Harrezkero, esaterako,
epaituak izan ziren berriztar
gehienen sumarioak jaso eta se-
nitartekoei eman dizKiete.
Durango eta Otxandio ez

“Gazteek esaten digute
egiten gabiltzan lana
interesgarria dela, baina
gero ez dira geratzen”

ezik, Elorrio ere bondardatu zu-
ten Gerra Zibilean, baina orain-
tsu arte ez da askorik sakondu.
Aurten, lan talde bat batu da eta
hainbat ekintza prestatu ditu 80.
urteurrenaren harira.
Zaldibarren ere lan handia
egin dute Castet elkartetik. San-
tamanezarreko borroka iker-
tzen zein zaldibartarrek gerran
zein ostean jasandakoak jaso eta
zabaltzen. Oraintsu Santamare-
zarreko lubakiak garbitu dituz-
te. Aurrera begira, han lurpera-
tuta daudela usten den gudari
eta milizianoen gorpuei buruz
gehiago jakiten saiatuko dira.

‘Abade lagun bat, Mendibil, Montorretan gora
arineketan zihoala, bonbardaketaren ondoren etorri zen

aireplano batek hil zuen, bala bategaz”
JESUS ALDEKOA-OTALORA | 1914-2007

ANDONI
BARRENA
. AGIRREBEITIA

Durango
1936 elkartea

1937ko Durangoko eta
Elorrioko bonbardaketez
haratago

Ascension Badiolak idatzi-
riko Carceles y campos de
concentracion en Bizkaia ize-
neko liburua irakurri berri
dut, eta bertatik datu batzuk
atera ditut errepresio faxis-
taz.1933an Araban, Bizkaian
eta Gipuzkoan 929.539 lagun
bizi ziren, eta 1930ean 345.883
nafar Nafarroan.

Eusko Jaurlaritzak ho-
nako datuak kaleratu zituen
1938an faxistek eraginda-
koaz: 200.000 euskal herri-
tar erbesteratuak, 9.150
preso Araban, 29.350 preso
Bizkaian, 14.500 preso Gi-
puzkoan, 16.000 preso Nafa-
rroan, 6.300 preso Santonan,
30.000 Espainiako eta Afrika-
ko diziplina batailoietan eta
kontzentrazio eremuetan.
Guztira 305.300.

Kontaketa honetan ez di-
tut aipatu, ez frontean hilda-
koak, ez bonbardaketetan
hildakoak, ez fusilatuak, ez
desagerraraziak. Eta milaka
eta milaka izan ziren. Badio-
lak Bilbon 583 epaitu eta fusi-
latu zerrendatzen ditu.

Norberak atera ditzala
kontuak, baina ez da zaila
ondorioztatzea lau euskal he-
rritarretik batek oso latzak
bizi behar izan zituela. Eta
hori, gerra-egoera, bonbar-
daketa-egoera eta (euska-
rarekiko eta askatasunare-
kiko) errepresioa kontuan
hartu barik.

Nork eskatu du barka-
mena basakeria honegatik?
Norbait izan da epaitua?
Norbaitek egun bat egin du
kartzelan honegatik? Nork
ezkutatu du eta ezkutatzen
du egia? Nork ez die kalteak
ordainarazi faxistei? Zerga-
tik? Ahanzturak osatzen due-
lako? Horrixegatik?

Ba al dakite gure gazteek
euren aitita-amamak bizi
izan zuten errealitate hau?
Ba al dakite hiltzaile eta erre-
presoreak aberastu baino ez
zirela egin?

“Durangon bonba su-eragileak bota
conznez  ZItUZEela baieztatu dugu; beraz, Gernika
e eSperimentu beraren bigarren fasea izan zen’
Umiliatuen etsipena Gerediaga elkarteko historialariak Durangoko Udalak jarriko duen kereilako txostena idatzi du

1989an, hamaika urte nitue-
la, Durangoko Udalak Iratin
antolalutako udalekuetara
joan ginen klasekide batzuk.
Han, begirale batek inork ez
zekien zerbait esan zigun:
1937an faxistek Durango
bonbardatu zuten. Iratitik
bueltan, amamari galdetu
nion:

- “Egia da Durango bonbar-
datu ebela?”’

- “Baina gerran...”, den-de-
na onargarritzat jo behar
izan zuten sasoian.

- “Ba, Araceliren semeak
eta Zabalatarrak musika tal-
de bat egin dabe eta bonbar-
daketaz kanta bat daukie.”

- “Zertarako!”, umiliatuen
etsipenaz.

Hamaika urtegaz ez nuen
erantzuten asmatu Martxoak
31 musika taldearen ibilbi-
deak belaunaldi bat kontzien-
tziatzeko balioko zuela. Egu-
nen batean justizia eskatuko
zuen gazteria trebatzeko.
Durangoko Udala faxistak
epaitzeko Argentinako kerei-
lara batu zedin indar zibila
osatzeko. Azken batean, hil-
dakoak ahanzturaren hobi
komunetik aterako ditugula
zin egiteko. Hau da, haiek
1937an borrokatu ziren alde-
ko ideiak gure egin ditugula.

Aurten, 80. urteurrenean
oroimena berreskuratuko
badugu, M-31 musika tal-
deari ere zor diogu: Alber-
to Gallego Zabala, Andoni
Ruiz Larringan, Iban Gorri-
ti, Iokin Elortza eta Jonan
Hernandez.

Aldiz, martxoaren 31n, Du-
rangoko Udalak gerran hil
ziren faxistak borrokalari
antifaxistekin batera omen-
tzen jarraitzen du kanposan-
tuan, erasotzaileak eta era-
sotuak berdinduz. Durango
1936 Kultur Elkarteak hamar
urte daramatza udalari kan-
posantuko ekitaldi horretan
faxistarik ez omentzeko es-
katzen. Oroimenaren berres-
kurapenagaz batera, umilia-
tuen etsipena ere geure-geu-
rea dela egiaztatu dugu.

N

.

Jon Irazabal, Andra Marian bonbardaketaren inguruko argazki erakusketan.

> M31 Jone Guenetxea
Durangoko bonbardaketaren
inguruan baten batek ikertu
badu, hori Jon Irazabal (lurre-
ta, 1960) da. Urteetan hainbat
dokumenturen bidez erasoa-
ren inguruko datu ugari bildu
baditu ere, azken asteetan Ma-
drilgo eta Erromako artxiboe-
tan aurkitutako informazioak
hainbat zalantza argitu dizkio.
Datu horiek guztiak Durango-
ko Udalak bonbardaketaren
inguruan auzitegietan jarriko
duen kereilako txostenean ba-
tu ditu Irazabalek.

Durangoko bonbardaketaren
inguruko ikerketa egin duzu
udalak jarriko duen kereilarako.
Zer da zehazki ikertu duzuna?

Txostenean jaso duguna da nor-
tzuk izan ziren eraso horren

~— ¢ L

ideologoak, eta baita nortzuek
gauzatu zuten ere.

Nortzuek planifikatu zuten
bonbardaketa hori?

Vigon teniente koronelak, Fran-
coren abiazioko arduradun na-
gusi Alfredo Kindelan jeneralak,
Legion Condorreko Hugo Sperr-
le jeneralak eta Richthofen Le-
gion Condorreko Estatu Nagu-
siak. Lau pertsona horiek plani-
fikatu zuten bonbardaketa. Jaki-
na, Mola jeneralak eta Francok
berak bazuten honen berri, eta
beraien onespena zuen. Beraz,
bien ardurapean egin zen bon-
bardaketa.

Zeintzuk ziren plan horren
zehaztasunak?

Bonbardaketa ofentsiba orokor
baten barruan kokatuta zegoen.
Bizkaia, Santander eta Asturias

44

Zorionez,
bonbaketari batek
bidean arazoren
bat izan zuen eta
Soriara itzuli zen”™

(44

Txostenean jaso
dugu nortzuk izan
ziren erasoaren
ideologoak eta
nortzuk egileak”

menperatzeko eraso handi bat
prestatu zuten. Erasoaldi horre-
tan argi eta garbi esaten da bon-
bardaketak egin behar direla “zi-
bilak aintzat hartu barik”. Be-
raz, 1932ko Ginebrako ituneko
gerraren inguruko araudiaren
aurkako erabakia izan zen.

Nola antolatu ziren?

Momentu hartan Francori la-
guntzen zeuden italiarrek Gua-
dalajarako bataila galdu zuten.
Ondoren, beraien batailoi eta
agintariak berrantolatzeari ekin
zioten. Berrantolaketa hori egin
bitartean, Italiako Aviacion Le-
gionaria Alemaniako Legion
Condorreko beste unitate bat
bezala funtzionatzen hasi zen.
Aginduak Legion Condorretik
jasotzen zituzten. Orduan, Avia-
cion Legionariari Durango bon-
bardatzea agindu zioten. Zehaz-
ki, 24 taldeko 214 eskuadrilari
eman zioten agindua.

Nondik abiatu zuten erasoa?
Sorian zuten basetik Savoia 21
motatako lau hegazkin bonbake-
tari irten ziren. Hegazkin horiei
Logronon CR 32 motatako bede-
ratzi ehiza-hegazkin batu zitzaiz-
kien, eskolta modura. Bonbake-
taria hegazkin astuna da, erraz
botatzeko modukoa, eta horrega-
tik zetozen eskolta emanda. Bon-
baketarien izena Pipistrelli edo
saguzarra zen, eta ehiza-hegaz-
kinena labezomorroa. Batek la-
bezomorro bat zeraman marraz-
tuta, eta besteak saguzar bat.

Hegazkin horiek guztiak heldu
ziren Durangora?

Ez. Zorionez, bonbaketari batek
bidean arazoren bat izan zuen,
eta Soriara itzuli zen. Hegazkin
horrek 580 kilo bonba zerama-
tzan. Durangora heldu izan ba-
litz, askoz jende gehiago hilko
zen. Goizeko bonbardaketak
Kurutziagan hasi, eta Ezkurdi-
raino ez zuten etenik izan. 350
metroko tartea bonbardatzea
planifikatuta zuten. Beraien
helburua bete zuten. Lekuko
batzuen dokumentuen arabera,
bonbardaketak zazpi minutu

“Itziar ahizpak ez zeukan zauririk ere, baina
gasak edo eztandak hil zuen. Jesuitetan, 27 hil ziren eta,

euren artean, meza ematen zegoen abadea’
MAITENA BELAUSTEGIGOITIA | Durango, 1923-2013

iraun zuen. Hildako gehien An-
dra Mariko eta Jesuitetako elize-
tan izan ziren.

Arratsaldeko bonbardaketaren
egileak ere beraiek izan ziren?
Arratsaldean hegazkin berbe-
rek bonbardatu zuten Durango.
Laugarrenaren matxura ezin
izan zuten konpondu. Beraz, goi-
zeko bonbardaketaren ostean,
Soriara itzuli ziren. Arratsal-
dean Zeharkalea eta inguruak
hartu zituzten erreferentzia
moduan. Eurekin batera zazpi
ehiza-hegazkin etorri ziren.

Ehiza-hegazkinek hainbat la-
gun hil zituzten metrailatuta.
Bai, arratsaldean ehiza-hegazki-
nak 0so baxu zetozen, lekuko ba-
tzuek pilotuen aurpegiak ikuste-
raino. Hainbat pertsona metrai-
latu zituzten. Horrek erakusten
du pilotuek argi ikusi zutela no-
ren kontra zebiltzan: umeen kon-
tra, emakumeen kontra..., eta
kontziente zirela helburua zibi-
lak zirela.

Pilotu guztiak italiarrak izan zi-
ren?

Bai. Teorian italiarrek ez zuten
gerran parte hartu. Beraz, pilo-
tu guztiak boluntario moduan
aritu ziren, eta bakoitzak ezizen
bat zuen. Esate baterako, Delfino
Fratini pilotuaren ezizena Cons-
tantino D’Angelo zen.

Bonbardaketaren egile guztiak
identifikatu dituzue?

Denen izenak lortu ditugu, bai-
na ezizen batzuk ez. Eta pilotu
baten ezizena dugu, baina ez be-
re identitate erreala.

Arratsaldeko bonbardaketan
tren geltokia ere suntsitu zuten.
Arratsaldean, goizean parte har-
tu ez zuten 213 eskuadrilako he-
gazkinak etorri ziren, eta hauen
helburua Durangoko geltokia
izan zen. Tailerrak, trenbideak,
makinak, bagoiak... Hori, neu-
rri batean, helburu militarra
izan zen.

Beraz, martxoaren 31n bi es-
kuadrila aritu ziren Durangal-
dean.

Goizean, Soriatik eskuadrila bi
irten ziren. 213ko bost bonbake-
tari eta 214ko lau (bat itzuli egin
zen). Logrono parean beraiekin
18 ehiza-hegazkin batu ziren.
213ak Elorrio bonbardatzeko
agindua zuen, eta 214ak Duran-
g0. 213ak bederatzi eskolta zera-
matzan eta Durangokoak beste

hainbeste. Arratsaldean, 214a
Durangora abiatu zen eta 213a
banatu egin zen. Batzuk Elorrio-
rajoan ziren, eta besteak Duran-
gora, tren geltokia txikitzera.

Txostenean, bonbardaketaren
eraginez hildakoen inguruan
ere ikerketa egin duzue.

300 hildako identifikatuta dau-
de. 60 inguru, aldiz, ezezagu-
nak edo izenik gabeak dira. Az-
kenengo argitalpenetan 336 hil-
dako izan zirela esan izan da.
Inguru horretan egon daiteke.
Gertatu izan da Durangoko hil-
dako moduan agertzea, baina
errealitatean zaurituta Otxan-
dioko frontetik Bilbora eraman-
dakoak izatea. Bilbon hiltzera,
Durangoko bonbardaketan hil-
dako moduan agertzea izan dai-
teke. Baina, kasu oso puntualak
dira. Baditugu batzuk, familia-
koek izena emanda, ezezagunen
artean apuntatuta egotea eta
birritan zenbatuak izatea. Ka-
su zehatz horiek aztertu beha-
rradago.

Kalte materialen inguruan, zein
datu jaso duzue?

229 etxe kaltetuak izan ziren.
Durangon. Horietatik 70 osorik
bota behar izan zituzten, eta bos-
tetik zati batzuk. Garai hartan
frankistek eurek egindako ba-
lorazioak dioenez, eraikinetan
4.239.901 pezetatakoak izan ziren
kalteak. ‘Regiones devastadas’,
Francoren departamentuak
1939an egin zuen balorazio bat
izan zen.

Madrilgo eta Erromako artxi-
boetara bidaiatu duzu azken
asteotan, informazio bila. Orain
arte ez zenekien zein datu eza-
gutu ahal izan duzu?

Martxoaren 31ko goizean bon-
ba su-eragileak bota zituztela
baieztatu dugu. Beti izan dugu
zalantza hori, eta argitu dugu.
Gutxienez, 20 kiloko 12 bonba
su-eragile jaurti zituzten. Be-
raz, horrek esan gura du Ger-
nika esperimentu berdinaren
bigarren fasea izan zela. Gutxi
izan ziren, baina desberdinak.
Gernikakoak ugariagoak eta
txikiagoak izan ziren. Bestalde,
zehazki erasoa gauzatu zute-
nen izenak finkatu ditugu. Datu

FEhiza-hegazkinak

Teorikoki italiarrek
ez zuten gerran
parte hartu,

beraz, pilotuak
boluntarioak ziren”

Durangoko bonbardaketaren irudia, airetik aterata. Gerediaga elkartea.

hauek Erromako artxiboetan
aurkitu ditugu. Hegazkin bakoi-
tzak zein hegaldi egin zuen eta
nortzuk zeuden erregistratuta
jasota dute, eta liburu hori loka-
lizatu dugu. Nobedade moduan,
bonbardaketa gauzatu zutenak
hiru hegazkin bonbaketari izan
zirela jakin dugu, eta ez lau edo
bost, esan izan den bezala.

Zibilen kontrako erasoa izan
zela argi geratzen da txoste-
nean.

Argi geratzen da ez zutela hel-
buru militarrik. Helburua zi-
bilak ziren. Bonbardaketaren
funtzioa proba egitea zen, euren
bonbak probatzea. Orain lau bat
urte Ristofen txosten sekretu bat
agertu zen Alemanian. Bertan
azaltzen zuen bonba bakoitzak
zein kalte eragin zuen. Duran-
goko, Gernikako eta Eibarko
bonbardaketak aztertzen ditu.
Bestalde, beldurra sartzeko fun-
tzioa dago. Zibilen artean beldu-
rrazabaltzeak Eusko Jaurlaritza
errenditzera bultzatu zezakeela
pentsatzen zuten. Estrategia mi-
litarren barruan eztabaida han-
dia zegoen gai honen inguruan.

Informazio honegaz guztiagaz,
zein ondoriotara heldu zara?

Badut teoria bat. Urtebete lehe-
nago Hitlerrek plan bat aurkeztu
zien Frantziari eta Ingalaterrari,
gerra mugatzeko. Bonba su-e-
ragileak, gas bonbak eta bonba
toxikoak mugatzea gura ei zuen.
Gerraren gunea edo espazioa
ere mugatzea planteatu zien

e, .~

1936ko martxoaren 31n, urtebete
lehenago. Fartsa bat zen. Bere
burua bakezale moduan azaldu
gura zuen, baina bitartean ar-
matzen ari zen. Ingalaterrak eta
Frantziak ez zioten jaramonik
egin, eta handik urtebete zeha-
tzera, Durangoko bonbardaketa
gauzatu zuten. Uste dut, neurri
handi batean, Durango horrela
bonbardatu zutela, Frantziako
eta Ingalaterrako gobernuei era-
kusteko bera zer egiteko gai zen.
Zentzu horretan, Durangon eta
gero Gernikan bere estrategia
berriak azaldu gura izan zituen.
Hasierako planifikazioan, egun
batzuk lehenago hasteko asmoa
zuten, baina alemanek esan zu-
ten martxoaren 31n izan behar
zuela. Egun horretan egongo
zirela prest.

Piloturen bat bizirik egon dai-
teke?

Guztira, 42 pilotuk parte hartu
zuten bonbardaketan. Ez dakit
baten bat bizirik dagoen. Ego-
tekotan, 100 urte inguru izan
beharko lituzkete. Bartzelonako
1938ko bonbardaketaren kasuan
erasoa gauzatu zuen pilotuetako
bat bizirik dago.

Pilotu hauek zein ibilbide mili-
tar izan zuten?

Francok kondekoratu egin zi-
tuen, baina hori ohikoa izaten
zen. Bigarren Mundu Gerraren
ondoren, Italiako armadan ja-
rraitu zuten hainbatek, eta oho-
rezko aipamenekin erretiratu
ziren asko.

“Zazpi urte baino ez nituen arren, zarata
eta beldurra gogoratzen ditut.

Jendea arineketan babeslekuetara joan zen”
JAVIER GOROSARRI | Durango, 1929

“Beti Anboto mendira begira egoten ginen,
ea hegazkinik bazetorren beldurrez”

Bonbardaketa eta errepresioa familian zelan transmititu diren azaldu dute Martin Barrenak, alaba Maitek eta biloba Itsasok

Maite, Martin eta Itsaso, Tabirako parkean.

> M31 Markel Onaindia

Errepresio kate luze baten bik-
tima dira Barrefatarrak, ha-
markadetan zehar eten ez
dena. Bonbardaketaz apar-
te, erbestea, gerra eta kartze-
la ezagutu zituzten hainba-
tek. Martin Barreia Elizegi-
ren anaia bat eta osaba bi ge-
rran desagertu ziren, adibidez.
Martinek 9 urte zituen bon-
bardaketa hasi zen egunean,
eta izu handiz gogoratzen du
han bizitakoa. Bere alaba Mai-
te Barreilia Oceja eta biloba
Itsaso Agirrebengoa Barrena-
gaz elkartu da solasaldirako,
eraso hark eta osteko errepre-
sioak familian izan duten era-
ginaz gogoeta egiteko. Etxeko
transmisioa ezinbestekoa da
memoria bizirik mantentzeko.

Martin, zelan gogoratzen duzu
martxoaren 31 hura? Zer egin
zenuen erasoa hastean?

Martin: Aita 07:00etan altxatzen
zen egunero, eta Izurtzara joa-
ten zen hilerri ondoko pinudira.
Ni izekogaz geratu nintzen go-
saltzen eta bazkaria egiten. Sire-

nak entzuten hasi ginen. Gero,
bonbardaketa hastean, bonbak
gertu sentitzen genituen. Kale-
barrian bizi ginen, eta bat Santa
Susana aurrean jausi zen, gu bizi
ginen inguruan. Guri tabike bat
jausi zitzaigun etxean, eskailera-
ra. Horregatik, ezin ginen bajatu
hasieran. Laguntza eske hasi, de-
na kendu, eta etxejabeak bajatu
gintuen babeslekura. Negarrez
egon nintzen. Josefatxuk, nire
amaren lagun batek garbitu gin-
tuen. Kalebarrian dena zen hau-
tsa, hondakina, zutabea...

Erasoaren hasierako une ho-
ri pasatu eta babesleku batera
joan zineten.

Martin: Ordubetera ama etorri
zen. 10:00ak edo 11:00ak aldera,
Erretentxura eraman gintuzten,
hango babeslekura. Giroa lasai-
tu zenean irten ginen. Olea bere
semea besoetan hilik zeramala
ikusi genuen, hilerrirantz. Arra-
tsaldean berriro agertu ziren he-
gazkinak. Ehiza-hegakinak zi-
ren. Jendea metrailatzen zuten,
etazangetan sartu ginen. Oso ba-
ju zihoazen, pilotuak ikusi ahal
ziren. Beldur handia genuen. Be-

ti Anbotora begira geunden, ea
hegazkinik bazetorren beldu-
rrez. Azken aldiz, Gernika bon-
bardatzera joan zirenekoan iku-
sinituen.

Gerrako umea ere izan zinen,
ezta? Zelan egin zenuten ihes
Durangotik?

Martin: Bilbon, itsasontzi ba-

Guri tabike bat
jausi zitzaigun
etxean, eskailerara.
Horregatik, ezin
ginen bajatu’™

Jendea
metrailatzen zuten,
eta zangetan sartu
ginen. Oso baju
zihoazen”

tean sartu eta Santanderrera
eraman gintuzten. Han, La Ha-
bana izeneko itsasontzi kubata-
rrean sartu eta Frantziara joan
ginen. Bordelera heldu, eta Jeho-
baren lekukoen etxe bitara era-
man gintuzten. Hiru hile egon gi-
nen han.

Gero etxera bueltatzeko ordua
heldu zen, eta igarri zenuten al-
daketa...

Martin: Irunen, ama euskaraz
berbetan zegoen, eta kartzelara
sartu zuten. Botere handia zeu-
kan Satrustegi izeneko batek la-
gunduta askatu zuten. Durango-
ra etorri, eta ez ziguten pisurik
ematen. Karlista baten etxean
hartu gintuzten. ‘Karlisten etxe
hau errespetatu ezazu’ zioen pla-
ka bat zegoen.

Zure aitak eta anaiek ere sufritu
zuten errepresioa...

Martin: Anaia Paco lan batai-
loietan egon zen, gero kartzelan,
eta 27 urtegaz atera zen. Aita
ere kartzelan egon zen. Antonio
anaia, 13 urtegaz, kanpoan geun-
dela bakarrik zegoen, eta ikatza
saltzen zebilen.

Zelan egin zenioten aurre Fran-
kismoko bizimoduari?

Martin: Pinaburuak eta egurra
saltzen atera ginen aurrera, aita
lanean hasi arte. Amak euskaraz
bazekien, baina atxilotu zute-
nez... beldurra zegoen. Aparte,
Durangon ez zen euskara asko-
rik berba egiten, eremu karlista
Zen eta.

Bestalde, anekdota bitxi sa-
mar bat duzu, arerioekin elkar-
bizitzaz.

Martin: Guardia Zibilaren ka-
pitain bat gure bizilaguna zen,
eta ondo moldatzen ginen. Gu-
re etxera etortzen zen telebista
ikustera; gauerdiko partea hel-
tzen zenean, seinalea mozten
nuen, eta hark bazekien zerga-
tik zen.

Langile zinela garatutako gre-
ba baten ondorioz, preso ere
egon zinen denboraldi batez.
Martin: Durangon greba itzel
bat egon zen. Asko Guardia Zibi-
laren kuartelera eraman zituz-
ten. ‘Martin, entregatzen bazara,
greba amaituko da Durangon’,
esan zidan batek. Komisariara
joan, eta esan zidaten zita neuka-
la hurrengo egunerako. Baina,
biharamunean, Guardia Zibilak
etorri eta Bilbora eraman nin-
duten; egun bi eman nituen La
Salven. Handik, kartzelara, Jae-
nen. Hiru hile egon nintzen. Bel-
dur handia pasatu nuen. Gauez
ateratzen ninduten, auto batean
sartu poliziekin, eta harrobi ba-
tera eraman. Fusilatuko nindu-
tela esaten zidaten.

Maite: Norbaitek pentsa dezake
gaur egun ditugun eskubide la-
boralak izango genituzkeela eu-
rek egindako borrokarik barik?

Maite, etxean zelan jaso duzue
zuen senideek bonbardaketan
eta gerran bizitakoa?

Maite: Nik txikitatik dudan
oroitzapena da gu ez ginela bes-
teen berdinak. Banekien gerra
galdutakoak ginela, baina ideal
batzurengatik borrokan jarrai-
tu zuen familia batekoa nintze-
la ere bai. Ez dut bizi izan gerra-
rekiko gorroto eta mendeku mo-
dura. Ideial horien baitan gu

“Santa Anan geundela hasi ziren bonbardatzen.

Beldurtzen hasi ginen, baina pentsatzen genuen han

0so ondo geundela, elizarik ez zutela apurtuko”

JONE BELAUSTEGIGOITIA | Durango, 1919-2010

hezten jarraitu zuten, duintasu-
nean. Langileen seme-alabak ga-
ra; eurengatik gara garena. He-
rriarekiko konpromisoan hezi
izan gaituzte. Beti izan gara baz-
tertuak; Durangon Barrena iza-
tea ez zen neutroa. Hala ere, gu-
rasoek ez ziguten mendekua eli-
katu; beti izan dira eskuzabalak
etalangileak.

Bonbardaketaren lekukoen ka-
su askotan, isilean eraman da
sufrimendua, traumagatik eta
beldurragatik. Badirudi eten
bat gertatu zela egun hartan
Durangoren historian.

Maite: Esango nuke gure etxean
ez dela etenik egon. Gerra gal-
du eta frankismoa mantendu
arren, guretzat ez zen izan itxi-
tako prozesu bat, borrokatzen ja-
rraitzen genuen. Itsasoren amak
konpromiso politikoa hartu
zuen ikastera joaterakoan; Mar-
tin atxilotu zutenean hiru hile
zituen Itsasok. Nik nire aitagaz
korrika egin behar izan dut ma-
nifestazioetan. Borroka askata-
suna lortzeko bide lez irudikatu
izan dugu beti, ametsak lortzeko
bide bakarra baita konpromiso
sozial eta politikoa.

Martin: Gu beti izan gara jaza-
rriak Durangon. Anaia bat anar-
kista zen eta Durangoko agua-
zilen hilketa leporatzen zioten;
etxea 15 egunero miatzen zuten.

Hirugarren belaunaldikoa zara,
Itsaso. Zelan heldu zaizu gerta-
karien kontakizuna?

Itsaso: Beste modu baten bizi
izan dut. Istorioak askotan en-

Kontatzen duenean
ume bat zenean
beldurra pasatu
zuela, hunkitu
egiten naiz”

tzun ditut, baina zaila da mo-
mentu hori zeuk bizitzea. Ez du-
zu imajinatzen horrelako gau-
zak pasatzea duela ez hainbeste
urte. Denok dakigu osaba Nico-
lasen istorioa, ez dela agertu, bi-
laibili direlaleku guztietan... Ai-
titeri entzundakoa da: ‘Seme bat
baduzu, Nicolas deitu dadila’.
Zuek pasatu duzuen sufrimen-
dua guri ez zaigu transmititu.
Hori bai, aititek kontatzen due-
nean ume bat zenean beldurra
pasatu zuela bonbardaketan, be-
netan hunkitzen naiz.

Aitite Martinek kontatzen diz-
kizu kontuak ala zuk galdetu
izan duzu?

Itsaso: Aititeri gustatzen zaio
kontatzea. Bazkaltzen-eta oroi-
tzapen bat badauka, kontatu egi-
ten du, eta gero galderak sor-

Martinen berbak adi entzuten ditu Itsasok. Nekane Barrefia

tzen dira, kuriositatea izaten du-
gu. ‘Gerran pasatu genuen go-
seagaz!’, esaten dit aititek jana
amaitzen ez badut.

Urte luzez berba oso gutxi egin
da Durangoko bonbardake-
taz. Ordea, azken urteetan he-
rri ekimenetik ikerketak eta
omenaldiak antolatu izan di-
ra. Orain, udalak kereila jarriko
du egileen aurka. Zelan ikusten
duzue prozesua?

Maite: Nik uste dut ematen di-
ren pauso guztiak garrantzi-
tsuak direla, baina, Durangon,
zauriak itxi barik aurrerapau-
soak ematen ari dira kontu ba-
tzuetan. Zauriak ixteko, egia
guztiak eta benetakoak konta-
tzea beharrezkoa da. Erantzuki-
zun askoz zorrotzagoa eta sako-
nagoa eskatzen du. Herri honek
egia, justizia eta erreparazioa
behar ditu. Durangon egon di-
ra batzuk, aitari-eta lanik ez zie-
naematen, Barrefa zirelako. Ba-
tzuk aberastu egin dira, gorriak
ginenoi lapurtzearren. Gure mo-
duan, familia asko egon dira Du-
rangon. Egia historiko bati lotu-
tako zor bat dute gugaz.

Itsaso, aurrera begira zer pen-
tsamendu uzten dizu familia-
ren transmisioak?

Itsaso: Nire ama eta izeko Mai-
te-eta sei seme-alaba dira, eta
denek egin zituzten ikasketak.
Euren bizimodua egin badute,
atzean esfortzu bat dagoelako
izan da. Haiek lortu badute, zer-
gatik guk ez? Lezio bat da gure-
tzat.

Nicolas Barrefia, gaztetan ateratako argazkian.

Nicolas Barreia,
gerran desagertua,
baina ez ahaztua

Martinen anaia anarkista desagertu egin zen,
eta senideek ezin izan dute jakin non dagoen

>M31 M.O.
Gerra Zibilean Malatesta
batailoi anarkistako kide
izan zen Nicolas Barrena
durangarra. Preso jausi zen,
eta Santanderreko Sardine-
roko kontzentrazio eremuan
eduki zuten. Geroztik ez da-
go bere inguruko berririk,
desagertu egin zen. Bere hu-
rrekoek duten azken infor-
mazioaren arabera, kontzen-
trazio eremutik alde egin
zuen. Baina, han eta hemen
bilatzen ibili arren, senideek
ez dute bere arrastorik topa-
tu. “Seguruenik hil egingo
zuten, fusilaturik edo ihe-
sean zihoala. Gainera, gaia
ezkutatu bakarrik ez, Erru-
siara alde egin zuela esaten
ziguten! Bere gurasoak eta
neba-arrebak zer gertatu zen
jakin barik hil dira”, azaldu
du Maite Barrenak.
Oroimen berezia dute
etxean osaba Nicolasekiko.
“Osabaren presentzia be-
ti egon da. Bazegoen egia
bat ezin zena kontatu, baina
horren lekukoa geneukan.
Etxean beti izan ditugu iku-

rrina eta bandera errepu-
blikanoa; apirilaren 14a beti
ospatu izan dugu”, kontatzen
du desagertuaren bilobak.
Txikitan, jolasean, Malatesta
batailoiko kide zirela ames-
ten zuten bilobek.

Plakari buruz

Gerran hildakoen omenez
hilerrian dagoen plakan oroi-
tzen da Nicolas, baina seni-
deak ez daude horregaz gus-
tura, Maitek dioenez. “Hilda-
ko bakoitzaren atzetik istorio
bat dago, guztiekiko sufri-
mendua suposatzen du, baina
ez dugu inoiz ulertu gure osa-
ba plaka berean faxistekin
ipintzea; gauzak nahasten
ditu”. Hari beretik jarraitu
du Martinek: “Niri ez zitzai-
dan ezer gustatu plaka, eta
seguru nago nire anaiari ere
ez zitzaiola gustatuko”.

Zaila den arren, argitzeko
esperantzarik ez dute galdu.
“Ea egunen batean lortzen
dugun Nicolasen inguruko
informazio gehiago, gutxie-
nez aititek-eta atseden har-
tzeko”, esan du Itsasok.

“Beldur itzela pasa genuen. Hilerrira bidean kamioiak
hildakoz beteta pasatzen ikusten genituen.

Montorretan tiroak eta ametrailamenduak entzuten ziren”
ALBERTO BARRENA | Durango, 1924-2017

Oraindik ere harritu egiten
nau nolako naturaltasunez
egiten den, urtero, 1937an
Durangon izandako bonbar-
daketetako gertakari larrien
oroimen publikoa. Gure se-
me-alabek ezagutzen dute
abiazio italiarrak bando na-
zionalaren zerbitzura egin-
dako atentatu basatiaren
istorioa, eta gainera, orain
badakigu bonbardaketa hori
gaur egungo gerretako lehe-
nengoetakoa eta suntsitzai-
leenetakoa izan zela popula-
zio zibilaren aurka.

Harritu egiten nauela diot,
haurrak ginenean, frankis-
mo garaian, ez zelako gerta-
kari horiei buruz hitz egiten,
ezta gerrari buruzkoei ere, ez
etxean, ez eskolan. Egia esan,
historiako liburuetan ere ez
zen ezer aipatzen.

Oraindik gogoan dut nola-
ko eragina izan zuen nigan
ETBk ekoiztutako dokumen-
tal batek. Herritar ezagunen
artean, Demetrio Arrinda
eta Carmen Gorrotxategi
zeuden, gure ikaskide eta
jolaskide izandako Pedro
Pabloren eta Xabierren gura-
soak. Harrigarria egin zitzai-
dan haiek etxeko sofan ese-
rita ikustea, berezkoa zuten
apaltasunez, sekula kontatu
ez zutena kontatzen. Kontatu
ziguten euren atsekabe eta
heriotz esperientzia, haur-
tzoaroa bat-batean eten zien
egun hartako esperientzia la-
tza: Demetrioren arreba ba-
ten heriotza Andra Marian,
eta Carmenen neba baten
heriotza, Jesuitetan meza
-mutil aritzen zenarena.

Hala ere, euren kontakizu-
nean ez zegoen gorroto edo
erremin izpirik. Eurei en-
tzunda, biktimen garaipena
etorri zitzaidan gogora. Eta,
isiltasunak, beldurragatik
edo errespetuagatik, garai-
pen hori geroratu baino ez
du egiten, egun batean hitzak
agertu arte. Egun horretan
egia azaleratzen da, omenal-
di itxuran. Lezio bat biktima
guztientzat, eta betiko.

“Aititek ez du ezer kontatu duela hiru-lau
urtera arte, oroitzapen oso txarra dauka’™

Bonbardaketan heriotzetik libratu zen Gregorio Urionaguena; gerora gudari izan zen, baita presoa ere

> M31 Markel Onaindia
Askoren memorian iltzatuta
geratu den bonbardaketaren le-
kukoetako bat izan zen Gregorio
Urionaguena. Babesleku batera
bidean, beragaz zihoan laguna
hiltzen ikusi zuen, hildakoen
eta eraitsitako etxeen artean. Sa-
rraski hartan bizitako beldurra
eta samina bere barruan gorde,
eta horrela eraman ditu hamar-
kadetan zehar, beste inori konta-
tu ezinik. Duela urte gutxi hasi
zen sufrimendu haren berri
ematen, dagoeneko bere etxean
bigarren belaunaldialoratua de-
nean. 75 urtetik gora behar izan
ditu Gregoriok memoriako ku-
txa latz hori zabaltzeko. Hantxe
du, alboan, Itziar Urionaguena
biloba, aititeren istorioa kasik
sinetsi ezinik. “Harritzen gaitu
zelan egon den orain arte ezer
kontatu barik”, dio Itziarrek.
Bilobak azaldu du familian
ez zekitela ezer gaiaz. “Aititek
ez du ezer kontatu duela hiru
-lau urtera arte; oso oroitzapen
txarra dauka, eta beti isilean
eraman du. Nire aitak eta osa-
bek-eta ere ez dute ezer jakin”.
Ikerlariak eta kazetariak deika
hasi zirenean ekin zion leku-
koak kontaketari, eta familia-
rentzat ere ez zen erraza izan pa-
sarte haiek ezagutzea. “Harritu-
ta eta estuasun sentsazioagaz”
hartu zutela esan du bilobak.
“Beldurgarria izan zela konta-
tzen du, dena izua eta kaosa zela.
Esne-saltzaileak lurretik botata,
astoak tripak aterata... izu sen-
tsazio hori kontagiatzen digu”.
Aititen kasuaz “harro eta aldi

berean apur bat haluzinatuta”
dagoela dio Itziarrek.

Bonbak zerutik

Gregorioren lekukotza
Durango 1936 elkartearen
webgunean ikusi daiteke,
bideoan (www.durango1936.
org). Ikus-entzunezko horretan
kontatzen du zelan ospitalean
harrapatu zuen erasoak, eta
lagun bategaz zer gertatzen
zebilen ikustera irten zela.
“Irten eta segituan, gora
begiratu eta bonbak jaurtitzen
ikusi nituen”. Lehen erreakzioa

Bonbardaketa azaltzeko, berak egindako mapa bat gordeta dauka Gregoriok.

babesleku batera joatea izan
zen. “Babeslekuaren parean,
bizikleta lurrera bota, eta azkar
sartu ginen barrura. Baina nire
laguna bonba batek harrapatu

Beldurgarria izan
zela kontatzen

du, dena izua

eta kaosa zela”™

Nire laguna
bonba batek
harrapatu zuen,
eta hantxe hil zen”

zuen, eta hantxe hil zen. Ni
baino urte bi gazteagoa zen”. 20
urte zituen Gregoriok.

Orduak eman zituzten babes-
lekuan gordeta. Irten zirenean,
“dena zen hildakoa”, Grego-
rioren berbetan. “Gorrono be-
rriztarraren kamioia Kirikino
batailoiaren zerbitzura zegoen,

eta zaurituak han kargatu geni-
tuen”, gogoratu du.

Abadifion bizi zen orduan
Gregorio, eta hara joan zen goi-
zeko erasoaren ostean. “Arra-
tsaldean berriro ere Durangora
etortzea pentsatu nuen, zer ger-
tatzen zen ikustera. Matienatik
nentorrela, abiazioa ikusi nuen.
Arbola ostean gorde nintzen,
ordu erdiz. Oso baju pasatzen
ziren abioiak, 50 metroraedo”.

Gero, gerrara joan zen Itzia-
rren aitite, Euzko Indarra III.
batailoiagaz errepublika defen-
datzera-bizipen hauen berribai
eduki dute etxean-. Larrabetzu-
ko frontean ibili zen gudan, eta
baita Urdulizen eta Bilbon ere.
Santander inguruan harrapa-
tu zuten faxistek beste pare bat
gudarigaz batera, eta oinezean
ekarri zuten Bilboraino. Bilbon,
Gasteizen, Urdunan eta Palen-
tzian (Espainia) egon zen preso.
Lan egitera behartu zuten, gai-
nera, langile batailoietan.

Gregorioren isiltasuna ez da
kasu isolatua izan, eta Itziarrek
dioenez, horretaz konturatu
dira etxekoak, beste lekuko ba-
tzuen senideekin berba egitean.

“Amak hartu ninduen, eta arineketa batean, gure denda
aurretik eta Jesuiten ondotik, Achicorias Momoitio enpresan

egokitu zuten babeslekura joan ginen”
JUANITO GALLASTEGI | Durango, 1933

“Elorriok fronteagaz zuen lotura
haustea gura zuten bonbardaketagaz”

1937ko martxoaren 31n, 8:30 inguruan bonbardatu zuten Elorrio, Durangogaz batera

> M31 Maialen Zuazubiskar

Orain arte Elorrioko bonbar-
daketaren inguruan ezer gutxi
jakin den arren, duela 80 urte
bonbardaketan bizitakoa iker-
tu eta gogora ekartzen dabil-
tza, egunotan, herrian. Horren
adierazle dira gaur Jon Ander
Ramos historialariak egingo
dituen bisita gidatuak eta uda-
letxean 20:00etan egingo du-
ten oroimenerako ekitaldia.

Zer gertatu zen 1937ko mar-
txoaren 31n Elorrion?

Soriatik abiatu eta Durangalde-
ra Debagoienetik sartu ziren Ita-
liar Aviazione Legendaria he-
gazkinek Elorrio bonbardatu
zuten, Durangogaz batera, 8:30
inguruan. Martxoaren 31n, era-
soaldi bateratu batean, 213 eta
214 eskuadrilek Elorrio eta Du-
rango jomuga zituztelarik, herri
biak suntsitu zituzten.

Herriaren kanpoaldea suntsitu-
ta gelditu zen.

Bai, batez ere, Eleizalde ingu-
rua. Jaurti zituzten bonben ehu-
neko laurogei berton lehertu
zen. Martxoaren 31n egindako
sarraskiagaz, Elorriok eta Du-
rangok fronteagaz zuten lotura
haustea gura zutela jakin bada-
kigu. Bonbardaketekin, Arrasa-
tera eta Elgetara zihoazen erre-
pide nagusiak txikitzea zutela
helburu ikusi daiteke.

Elorrioko Alde Zaharra ez zu-
ten askorik kaltetu. Beraz, esan
daiteke horrek Durangon bai-
no hildako gutxiago egotea
ekarri zuela?

Baliteke. Egia da Elorrioko Alde
Zaharra ez zela askorik kaltetu,
baina herri erdigunean hain-
bat bonba erori ziren. Esatera-
ko, Berrio Otxoa kalean dagoen
Fonda La Pazen bonbaren bat
lehertu zen, eta kale horretan
bertan hiruzpalau bonba gehia-
go ere erori zirela jakin badaki-
gu. Gainera, Durangon ez beza-
la, bonbak ez ziren, ez elizan, ez
komentuan erori. Beraz, horrek
guztiak hildako gutxiago ego-
tea ekarriko zuen. Dakigunez,
1937ko martxoaren 31ko bonbar-
daketan zazpi herritar hil ziren.

Jon Ander
Ramos Martinez
Historialaria eta
EHUko irakaslea
| 1978

Elorrioko bonbardaketaren
inguruan aztertzen
ibili da durangarra.

Jon Ander Ramosek bisita gidatuak egingo ditu.

Gerrak ze eragin izan zuen elo-
rriarrengan?

Hainbat ondorio ekarri zien ge-
rrak herritarrei. Esaterako, he-
rriko hainbat eraikinen fun-
tzioak aldatu egin zituzten ga-
rai hartan. Herriko komentu
eta elizak kuartel modura era-
bili zituzten, milizianoen leku
bihurtu ziren. Casa Jara jaure-
gian, berriz, Comandancia de
Guerra de Euskadi-K hartu zuen
leku, eta Larizko dorretxea Gu-
rutze Gorriko ospitala jarri zu-
ten, besteak beste. Hori horrela,
eta herriko eliza okupaturik ze-

goenez, gerra garaian elizkizu-
nak Santa Ana komentuan egi-
tera behartu zituzten.

Bestalde, Elorrioko eliza herri-
tarrak bonbetatik babesteko
gune bihurtu zen.

Elizako koro azpia bilakatu
zen herriko babesleku nagu-
sia. Bonbardaketa bizi izan zu-
ten testiguek adierazi zutenez,
bazekiten aire erasoren bat ja-
sotzeko arriskua zegoenean ba-
besleku horietara joan behar
zutela, eta martxoaren 31an ho-
riegin zuten.

Frontearen mugan zegoen he-
rria zen Elorrio.

Frontearen ondoan zegoenez,
Elorriok hilabete luzez paira-
tu zituen gerraren ondorioak.
1936Kko irailetik frontea Intxor-
tan kokatuta zegoen, eta Intxor-
tan gertatutako borroken eta
bertatik herrira jaurtitako bon-
ben ondorioz, herritar batzuk
hil ziren.

Horrez gain, Elorrio errefuxia-
tuen gotorleku garrantzitsua
izan zela esan daiteke?

Frontearen mugan zegoen he-
rria zenez, Elorriok gerratik
ihesi zetozen hainbat gipuzkoar

Garai hartan,
Elorriok 3.704
biztanle zituen, eta
2.131 errefuxiatu
etorri ziren™

€6

1937ko
martxoaren 31ko
bonbardaketan
zazpi herritar hil
zituzten Elorrion™

errefuxiatu hartu behar izan zi-
tuen. Garai hartan, Elorriok
3.704 biztanle zituen, eta gerra-
tik ihesi zetozen 2.131 errefuxia-
tu gipuzkoar hartu behar izan
zituen. Beraz, argi dagoena da,
Mola jeneralaren aginduz, mar-
txoaren 31ko bonbardaketagaz
herriak fronteagaz zuen lotura
apurtzea gura zutela italiar fa-
xistek.

Bukatzeko, zer aurkituko dute
bisita gidatuetara doazen he-
rritarrek?

Bisita hauen asmoa bonbarda-
ketaren gaia gizarteratzea da.
Berrio Otxoa kalea abiapuntu
hartuta, bonbardaketaren hon-
darrak dauden herriko zenbait
gune ikusi eta Elorriok bonbar-
daketa garaian pairatu zuena
azalduko dugu.

' P. PABLO

i ; ..y TXATEGI
uim v —

I I[rakaslea
Durangoko
bonbardaketa

Bonbardaketari buruzko
hurbilketa modu askotara
eman daiteke. Badaukagu
ikuspuntu historikoa: iker-
ketaren metodoan oinarri-
tuta, zientifikoa esango nu-
ke. Zehaztasunez egindako
bidea da eta eztabaidara-
ko aukera askorik ematen
ez duena. Ezagunak dira,
zentzu honetan, Gerediaga
elkarteak eta Jon Irazaba-
lek egindako makina bat
ekarpen interesgarri eta
argigarri.

Bestetik, ez dugu ahaztu
behar perspektiba ideo-
logikoa ere badaukagula.
Kasu honetan, gertatutako
pasarte historikoak azter-
tzerakoan, gure gogo eta
pentsamoldeekin bat egiten
dugu: izandako ekintzak
onartzera edo gaitzestera
garamatzan bidea da, balo-
razio etikoetara hurrera-
tzen dena, eztabaidarako
zelai emankorretan sartzen
gaituena, azken finean. Eta
ematen ez badu ere, alde ob-
jektibo nabarmenak izan di-
tzakeena: Giza Eskubideen
errespetua, esaterako. Kasu
honetan eskertzekoa da Du-
rango 1936 elkartea egiten
ariden lan bikaina.

Bonbardaketaren
urteurrenean 3. bide

bat aipatzea gustatuko
litzaidake: sentimenduak

Baina bonbardaketaren
urteurrenean hirugarren
bide bat aipatzea gustatuko
litzaidake: sentimenduak
gerturatzearena. Ez da me-
todo zientifikoan edo ikus-
puntu ideologikoan oina-
rritzen, pertsona bakoitzak
bere barnean sentitzen duen
ezintasunean, atsekabean
eta tristuran baizik. Isilta-
sunez eramaten diren malko
ikusezinetan alegia. Horien-
tzat diralerro hauek.

“Denda apurtu zela gogoratzen dut.
Bonbardaketaren ondoren, Abadinoko Bizketxe baserrira

joan ginen. Ama haurdun zegoen, eta bertan erditu zen”
ESKARNE AROMA | Durango, 1934

Herririk herri

Garateri dimititzeko eskatu dio udalbatzak,
tentsio eta protestaz betetako bilkuran

Dimititu ezean, sexu abusu saiakeragatik atxilotutako zinegotzia kargutik kentzeko eskatu diote PPri

Emakume batzuk, Garateren aurrean, martitzeneko bilkuran. Aretoa bete egin zuten feministek.

DURANGO Markel Onaindia
Sexu abusu saiakera batega-
tik atxilotu zuten Fran Garate
PPko zinegotzia, eta epaileak
artxibatu arren, emakumeak
errekurritu egin zuen. Bada,
udalbatzak dimititzeko eskatu
dio osoko bilkuran. EH Bilduk
aurkeztutako mozioa Herria-
ren Eskubideak babestu zuen,
eta EAJ eta PSE-EE abstenitu
egin ziren. Dimititu ezean, PPri
Garate kargutik kentzea eskatu
diote.

Tentsioz betetako bilkura
izan zen. Izan ere, Plataforma
Feministak deituta, hainbat he-
rritarrek protesta egin zuten,
eta bilkura birritan eten behar
izan zuten, azkenean, bertan
behera geratu arte. Bere dimi-
sioa eskatzen zuen mozioa lan-
tzean, emakume batzuk Garate-
ren aurrean ipini ziren. Handik
ospa egiteko exijitu zioten, eta

“erasotzaile” deitu ere bai, bes-
teak beste. Garate, baina, ez zen
aulkitik altxatu.

Hasieran liberazioa kentzea
proposatu behar zuen EH Bil-
duk, baina feministekin adosta-
suna topatu guran, dimisio es-
kaerara aldatu zuen. Garateren
auzia “ezin da gehiago luzatu”
Rosa Mintegiren ustez. “Salake-
ta eta atxiloketa bat nahikoa di-
ra ordezkariek erantzun irmoa
emateko. Bestela, hurrengoan
ez dute balioko”. Julia Pere-
raren (Herriaren Eskubidea)
berbetan, “etika pertsonaleko
kontua da”, eta pauso bat atzera
ematea eskatu zion Garateri.

Garate, defentsan

Garatek esan zuen “eraso saia-
kerarik ez” zela egon bere alde-
tik, eta indarkeria sexista gai-
tzesten duela. “Ez nabil epaitua
izaten epaile bategatik. Epaitua

sentitzen naiz herritar talde txi-
ki bategatik”. Bereganako “irai-
nak” salatu ez eta elkarretara-

Mozioa lantzean,
emakume batzuk
Garateren

aurrean ipini ziren

Handik ospa egiteko
exijitu zioten, eta
‘erasotzaile’ deitu ere
bai, besteak beste

tzeetan parte hartu izana ere
kritikatu zien gainerako alder-
diei. Horri erantzunez, Goiztidi
Diazek (EAJ) esan zuen udalak

beti protokoloa aktibatzen due-
la erasoren bat gertatzean, eta
hala egin zela Garateren auzian.
“Beti biktimaren alde” jartzen
direla gogoratu zuen. Pilar Rio-
sek ere azaldu zuen “udala bik-
timagaz solidarizatu” dela, eta
“exenplua eman behar” duela.

Riosegaz haserre
Plataforma Feministakoek,
Garaterena “kasu larria” dela
ohartarazi, eta ez dute begi onez
ikusi EAJ eta PSE-EEren jarre-
ra. “Ez dira konprometitu sina-
tutako gauzekin”. Rios alkateor-
dea feminista da, eta haserre
daude beragaz. “Pilar Rios gure
kidea da borroka honetan, eta
lotsagarria da abstenitu izana”,
adierazi dute.

Horrez gain, udalean akordio
bat adostea eskatu zuten, zine-
gotzi bat salatua izanez gero di-
mititu dezala ziurtatzeko.

Elkarretaratzea
azken eraso
sexista salatzeko

DURANGO M.O.
Mugimendu feministak deitu-
ta, elkarretaratzea egin zuten,
atzo, azken eraso sexista sala-
tzeko. Durangoko emakume
bat ospitalera eraman dute, as-
teon, eraso sexista batengatik.
Horren aurrean, indarkeria
matxistaren aurkako protoko-
loa aktibatu zuen Durangoko
Udalak, eta atari guztietan
bandoa jarri du, “herritarrek
eraso larri honen berri izan
dezaten”. Emakumeari babesa
erakutsi dio udalak, eta dituen
baliabideak eskaini dizkio. Dei-
tutako elkarretaratzean parte
hartzeko deia ere egin zuen
udalak. Andra Marian izan zen
elkarretaratzea, 20:00etan.
Udalak adierazi zuenez, joan
zen domekan izan zen gertae-
ra. Emakumearen bikotekidea
atxilotu dute, erasoa egotzita.

Vidigal eta
Luque berbaz
Maristetan

DURANGO M.

Aingeru Vidigal eta Fran Lu-
que ikasle ohiek lan munduko
erronken berri eman zuten
astelehenean Maristetan. Lan
munduko erronken aurrean
jarrera positiboa zelan ga-
ratu aztertu zuten jardunal-
dian. “Gerturatzen ari diren
erronka berriei aurre egiteko
jarrera eraikitzailea eta kon-
prometitua izango duten ikas-
leak eta irakasleak” izatea
gura dute ikastetxean. Vidigal
helikoptero pilotua da, eta Lu-
que Euskadi Irratiko kontrol
eta soinu teknikaria, biak ere
Maristak ikastetxeko ikasleak
izandakoak.

Berriz eta Zaldibarko
tren bidaien %70
Durangorantz da

Bizkaiko Garraio Partzuergoan batzarra izan
dute Berrizko eta Zaldibarko udal arduradunek

DURANGALDEA M.O./AB.
Bizkaiko garraio publikoaren
zonifikazio eta tarifikazio be-
rriek Berrizko eta Zaldibarko
erabiltzaileentzat ekarriko du-
ten prezio igoeraren aurrean
mobilizazioekin jarraitzen dute
herritarrek. Enunka lagun izan
ziren joan zen asteko barikuan
zonifikazio eta tarifa berrien
aurka agertu zirenak: herri bie-
tatik Durangora trenez bidaiatu
zuten, ordaindu gabe. Gainera,
protesta egindakoen kopurua
handituz doa. Euskotrenek he-
rribiok Durangaldeko eremutik
atera ostean, Durangora bidaia
garestitu zaie herritar horiei.

Egoera honen aurrean, ba-
tzarra eskatu zuten BerrizKko eta
Zaldibarko udal arduradunek
Bizkaiko Garraio Partzuergoan.
Bertako arduradunagaz egin
zuten batzarra, Euskotren eta
Bizkaibuseko arduradunik ez
zen joan-eta batzarrera. Hori ez
zitzaien iruditu “errespetuzko
jokabidea”. Hala ere, bi herrio-
tako zonifikazio eta tarifikazio
berriaren inguruko kexak aur-
keztu zituzten partzuergoan.

Gutxienez, urtebete

Bizkaiko Garraio Partzuergoan
izandako batzarrean jasotako
datuek erakusten dutenez, he-

Bizkaiko Garraio Partzuergoaren aurrean elkarretaratzea egin zuten Berrizko eta Zaldibarko hainbat herritarrek.

rri bietatik egiten diren tren
bidaien %70 Durangorantz iza-
ten dira, eta partzuergokoek
emandako esperantza bakarra,
hile bi barru sortuko den Bizkai-
ko Mugikortasun Agintaritza
Batzordean gaia lantzea da, he-

rrialdean egingo duten azterke-
taren barruan. Hala ere, prozesu
horrek urtebete iraungo luke
gutxienez, eta udalek ez dute
begi onez ikusi. Euren ustez,
gainera, Berrizko eta Zaldibar-
ko kasuetan ez da azterketarik

behar lehengo zonaldera mugi-
tzeko beharra ikusteko.
Berrizko eta Zaldibarko
hainbat herritarrek elkarre-
taratzea egin zuten garraio or-
dezkaritzaren aurrean, udalek
egindako deiari erantzunez.

Gure Esku Dagok kanpainan dihardu galdeketarako.

Erabakitzeko eskubidea
bertsotan aldarrikatzen

Gure Esku Dagok bertso saioa antolatu du biharko

DURANGALDEA M.O.
Durangoko Gure Esku Dagok
bertso saioa antolatu du maia-
tzaren 7ko galdeketari bultzada
emateko kanpainaren barruan.
Bihar izango da ekitaldia,
19:00etan, Plateruenean, eta 10
euroko sarrera ipini dute. An-
doni Egana, Maialen Lujanbio,
Igor Elortza, Unai Iturriaga,
Txaber Altube eta Jone Uria
bertsolariak arituko dira kan-
tuan, Maite Berriozabal gai-jar-
tzailearen esanetara.
Elorriarren kasuan, deialdi
bat egin dute domeka honeta-
rako, bideoklip bat grabatze-
ko. Horrela, herriko hainbat
musikarik sortutako abestiari
irudia jarriko diote. 11:00etan
ekingo diote grabazioari, eta

ume, gazte zein nagusiak berta-
ratzera animatu dituzte.
Bestalde, aipagarria da Elo-
rrioko Udalak galdeketaren
aldeko adierazpen instituzio-
nala aho batez onartu duela.

Elorriarren kasuan, deialdi
bat egin dute domeka
honetarako, bideoklip bat
grabatzeko

Argazki batean islatu zuten
akordioa. Durangon ezin izan
dute hainbesteko adostasuna
lortu, baina EAJk, EH Bilduk
eta Herriaren Eskubideak ba-
besa erakutsi diote.

MONDRAGON
UNIBERTSITATEA

)
_

Zergatik aukeratu zenuen gradua? Eta zer-
gatik MU?

Argi neukan hezkuntzan lan egin nahi nuela.
Hezitzaile izatea ez da lan makala, eta orain-
dik eta zailagoa da hezitzaile ona izatea. Hala
ere, bokazioz aukeratutako gradu/lanbidea
izan zen nire kasuan. Esku artean izan ditu-
dan eta izango ditudan ikasle horiengandik
hoberena ateratzea da nire helburu nagusia.
Gaur egundik hasita pertsona eta herri-
tar osoak egitea. Zergatik MONDRAGON
UNIBERTSITATEA? Nahi nuena lortzera
bidean, aukeretako bat zen Humanitate eta
Hezkuntza Zientziak (HUHEZI), eta entzunda
neukanagatik, bertara jotzea erabakinuen.

Nola definituko zenuke ikasteko metodolo-
gia?

HUHEZIri dagokionez, helburu gisa jarrita
dagoen metodologia, etorkizuneko irakasleok
gure ikasleekin izatea proposatzen diguten
horida, eta oso ondo deritzot. Praktikan, or-
dea, beste edozein arlotan bezala, beti ez da
horrela izaten, nahiz eta hori lortzera bidean
lan egiten diharduten.

Egindako proiekturen bat azalduko diguzu?
Duela hilabete batzuk, Guatemalan egon
nintzen nire laugarren urteko praktikaldia
egiten. Bertan, nire ikaskide Kepa Boschekin
batera, Maya Aj Sya” izeneko hezkuntza zen-
tro batean egoteko aukera izan genuen, baita
indigenekin bizitzeko aukera ere. Han geun-
dela, HUHEZIn ikasitakoa praktikan jartzeko

“Graduan zehar talde lanari buruz
asko ikasi eta desikasi dut”

Elene Aizpuru Agirre (Elorrio, 22 urte)
Lehen Hezkuntzako gradua 4. maila ikasten ari da
MONDRAGON UNIBERTSITATEko Humanitate eta Hezkuntza
Zientzien Fakultatean, Eskoriatzako campusean.

aukera ezin hobea izan genuen, eta baita egin
ere! Guatemalan Mayen kulturan ezaguna
den Popol wuj” liburutik antzerki bat sortu ge-
nuen, eta, ondoren, eskolako ikasleekin Kagqg-
tzikelez (bertako hizkuntza minorizatua) he-
rriaren aurrean egiteko aukera izan genuen.

Zer moduz moldatzen zarete talde lanean?
Esan dezaket, graduan zehar talde lanari bu-
ruz asko ikasi eta desikasi dudala. Izugarri
egin dugu lan taldean. Batzuetan, errealita-
tean bezala, talde modura oso ondo moldatu
izan gara. Beste batzuetan, aldiz, ez hain ondo.
Hala ere, lanean nahiz lanetik kanpo, askotan
arituko gara zenbait jenderekin hartu-ema-
nean, eta horretarako prest egotea ezinbeste-
koa da. Arlo horretan ere, konpetentziak gara-
tzea funtsezkoa da. Ondo gaudenean aurrera
eginez, eta ahulguneen aurrean beste bide
batzuk proposatuz.

Zeintzuk dira etorkizunerako zure asmoak
(ikasten jarraitu, lana bilatu, atzerrira joan...)?
Momentu honetan, denetarik daukat buruan.
Orain praktika aldian egonda, lanean hasteko
izugarrizko gogoa dut. Ikasitakoa praktikan
jartzeko eta erronka pertsonalei aurre egiteko
gogoz nago. Bestetik, profesioaren inguruan
gehiago ikasteak ere hezitzaile prestatuago
bilakatuko nau, eta beraz, arlo hori ere ez dut
alde batera utziko. Bukatzeko, atzerrirajoateko
aukera ere ez dut baztertzen, nire ingeles maila
hobetzeko eta esperientzia berriak bizitzeko
aukera eskainiko baitit.

www.mondragon.edu/prest

Gurean.eus, sarerako sortutako
euskarazko komunikabidea

TOKIKOM osatzen duten 60 komunikabideen edizio digitalak bateratzen ditu

Asteon sortu da euskarazko komunikabide berria.

DURANGALDEA M.Z.
Asteon jaio da Gurean.eus, sare-
rako pentsatutako euskarazko
komunikabide berria. Gurean.
eus-ek TOKIKOM osatzen duten
60 komunikabideen, ANBOTO
barne, edizio digitalek sortuta-
ko albiste guztiak bateratzen di-
tu, komunikabide jeneralisten
ohiko sailetan antolatuta: gizar-
tea, ekonomia, kultura, kirolak,
politika, ekitaldiak, euskara....
Gainera, komunikabide be-
rri honek sarean dagoen elkar-
lanerako gune irekia ere izan
gura du, gai berberaren gainean
hainbat komunikabidek sor-
tutako kronika eta analisiei
zein TOKIKOM osatzen duten

komunikabideen 250.000 ohiko
irakurle eta erabiltzaileen iritzi
eta aportazioei esker.

Gurean.eus sarerako sortuta-
ko komunikabidea da, bereziki
mugikorretatik kontsultatua
izateko, nahiz eta tablet edo pc
bidez irakurtzeko ere prestatuta
badagoen. “Informazio lokala
emateko orduan aurki deza-
kegun hutsune garrantzitsua
betetzera dator”, esan du Alaitz
Artolazabal TOKIKOMeko zu-
zendariak.

“Gure mundua, bisioa eta
ideiak handiago egin gura ditu-
gu, guztion artean hobeto infor-
matua den oraina eraikitzeko”,
gaineratudu.

Komunikabide berri honek
herriz herri, auzoz auzo sortuta-
ko edukia batu eta erakusleiho
berribatean ematea du helburu.
“Horrela, egunerokotasuna-
ren ikuspegi guztiz ezberdina
erakutsi ahal izango diogu pu-
blikoari, gertutasunean oinarri-
tuta, ohiko medioen agendatik
kanpo geratzen diren gaiak
azaleratuz”, jakinarazi du Arto-
lazabalek.

Gurean.eus martitzenetik
aktibo dago eta bazkideak di-
ren komunikabideetako zein
TOKIKOMegaz erlazioa duten
hainbat webgunetatik ere sar-
tzeko aukera egotea aurreikusi
dute TOKIKOMeko kideek.

Durangaldeko bertsolariek babesa
erakutsi diote Berton Bertokoari

2016ko martxoaz geroztik martxan dago Berton Bertokoa dinamika

DURANGALDEA M.Z.

Asteon, Durangaldeko hainbat
bertsolarik eskola jantokietan
bertako produktuak eta sasoi-

Pl 8

koak jatearen aldeko platafor-

maribabesa eskaini diote.
2016ko martxoaz geroztik,

Berton Bertokoa dinamikako

Berton Bertokoa dinamikako bultzatzaileak.

kideak lanean dabiltza Duran-
galdeko eskola publikoetako
ikasleen plateretako jakiak ber-
takoak, sasoikoak eta eskolako
jantokian prestatutakoak izan
daitezen.

Martxoaz geroztik, Berton
Bertokoa dinamikak indarra
hartu du, Durangaldeko hain-
bat herritar eta sindikaturen
babesa jasota.

Asteon, Durangaldeko hain-
bat bertsolari izan dira Berton
Bertokoa plataformari atxiki-
mendua eman diotenak. Bes-
teak beste, Manu Goioganak,
Gorka Lazkanok, Eneko Aba-
solok, Unai Iturriagak, Miren
Amurizak eta Igor Elortzak ba-
bestu dute Durangaldean sortu
den proiektua.

EH Bilduk herriguneko
trafikoa aldatu nahi du

Bixente Kapanaga kaleari eragiten dio eskariak

IURRETA A.Basauri

Iurretako herrigunean hainbat
kale daude trafikoari itxita do-
meka eta jaiegunetan. Zenbait
herritarren eskaerei erantzu-
nez erabaki zuen hori Iurreta-
ko Udalak. Gerora, Askondo
kalearen noranzko bat ere itxi
dute ibilgailuentzat. Orain, EH
Bilduk proposatu du Bixente
Kapanaga kalea —Amilburu
plazatik Askondoko biribilgu-
nera— bariku arratsaldetan
eta jaiegun bezperatan ere ixtea
trafikoari.

EH Bilduko ordezkariek
azaldu dutenez, “hasieran alda-
keta hauetara ohitzea kosta ba-
zitzaigun ere, dagoeneko gehie-

nok begi onez ikusten ditugu.
Izan ere, kaleak trafikoari ixtea-
ren eta jendeari herrigunean
ibiltzeko askatasuna ematearen
alde gaude. Horrela, herrigunea
askoz atseginagoa eta ibiltzeko
errazagoa dela uste dugu”. Gai-
neratu dutenez, “domeka eta
jaiegunetan baino, bariku eta
zapatu arratsaldetan ibiltzen da
jende gehien”. Hainbat herrita-
rren eskaria batu gura izan dute
proposamenean, esan dutenez.
Itxita geratzen diren kalee-
tako bizilagunei, derrigorrezko
kasu batean kalea ireki behar
izateko egin beharrekoei buruz-
ko informazioa helaraztea ere
proposatu du EH Bilduk.

lurretako Bixente Kapanaga kaleko irudi bat.

Euskal ezkontza ospatuko
dute Orominon, apirilean

San Marko jaien barruan egingo dute, laugarrenez

IURRETA A.Basauri
Euskal ezkontza egingo dute
Oromifion, laugarrenez. Joan
zen mende hasierako ezkon-
tza ekarriko dute gogora, aur-
ten, San Marko jaien barruan.
Apirilaren 30erako egin dute
hitzordua, eta Iurretako Mikel
Deuna dantza taldeak ere parte
hartuko du, Gorulari eskainiz.
1900. urte inguruko jatorriz-
ko ezkontza hitzarmena eka-
rriko dute gogora, Orominoko
etxalde batekoa, eta parte har-
tzera deitu dute. “Oromino, Iu-
rreta zein inguruko herritarrei
zabaldutako deia da”, antola-
tzaileen berbetan. Apirilaren
12ra arte eman daiteke izena,
687 229 282 telefono zenbakira
deituta. 2002an hasi ziren Eus-
kal ezkontza ospatzen, eta bost

urterik behin egiten dute, ehun
bat lagun batuz. “Baserri ingu-
rua da gurea, baserriko tresnei
balioa eman gura diegu, eta
garrantzi berezia ematen diegu
apaingarriei. Dena den, jen-

Parte hartzeko dei zabala
egin dute antolatzaileek.
Apirilaren 12ra arte eman
daiteke izena

deak parte hartzea gura dugu.
Gainera, inguru paregabea du-
gu horretarako”. Gurdia ezik,
beste tresna eta apaingarriak
auzokoek utzitakoak dira, “eta
mimo handiz zaintzen ditugu”,
adierazi dute antolatzaileek.

Joan zen zapatuan Izarzugaza Loiuko aireportura heldu zen unea.

“Polizia batzuk erasokor egon
dira, baina ez naute ukitu”

Eduardo Izarzugazak Turkiako poliziaren atxilo eman zuen egun bat

OTXANDIO J.D/M.O.

Eduardo Izarzugaza otxandia-
rra behin baino gehiagotan
egon da Kurdistanen, baina
joan zen asteko azkenengo ego-
naldia ez du sekula ahaztuko,

amesgaizto bat bizitzea egokitu
zitzaiolako. Turkiako poliziak
atxilotuta egon zen egun batez.
Ondoren, aske utzi, eta zapatuan
heldu zen Euskal Herrira. Seni-
tartekoek eta lagunek Loiuko

aireportuan egin zioten ongie-
torria lehenengo, eta Otxandion
bertan ondoren.

Kurduek udaberriaren eto-
rrera ospatzen dute Newroz
jaialdi politikoagaz. Euskal

laz eskualdetik Kurdistanera joandako taldea. Tartean, Izarzugaza ere bai.

Herritik ordezkaritza bat joan
zen bertara babesa ematera,
eta horien artean zegoen Izar-
zugaza. Turkiako militarrek
Diyarbakirren atxilotu zuten,
Turkiaren menpeko Kurdis-
tanen. Polizia egun guztian
atzetik jarraitzen ibili zitzaion
ordezkaritza taldeari. Azke-
nean, identifikatu egin zituzten
eta Izarzugaza bakarrik har-
tu zuten atxilo, mugikorrean
zeukan argazki bat aitzakia
moduan hartuta. “Batzuk era-
sokor egon dira, beste batzuk

normal. Baina ez naute ukitu”,
esan du Izarzugazak poliziaren
tratua deskribatzeko. Ez daki,
ez ingelesez ez turkieraz, eta ko-
munikatu ezinak egoneza sortu
zion. Bere burua “kartzelan”
ikusten zuela onartu du. Aboka-
tuak agertu eta ezer larririk ez
Zela egongo esatean lasaitu zen.

Turkia parteko Kurdistanen
topatu duten egoera salatu du,
eta Turkiako hauteskundeekin
lotu du. “Erdoganek beldurtu
egin gura ditu, ez bozkatzeko”,
uste du Izarzugazak.

Spinning maratoi solidarioa
antolatu dute ekainaren 4rako

Ekimenean, haurren minbiziaren ikerkuntzarako bilduko dute dirua

ABADINO |. Esteban

Ekainaren 4an, egun osoko
jai solidarioa egingo dute
Trana-Matienan, umeen min-
biziaren ikerkuntzarako dirua

biltzeko. Ordubeteko saioetan
banatuta, sei orduko spinning
maratoia egingo dute, eta dan-
tza eta musika emanaldiak ere
izango dira. Spinning mara-

toian ordubeteko saioak egingo
dituzte, eta lau euro ordaindu-
ko ditu parte-hartzaile bakoi-
tzak izena ematerakoan. Izen-
emate horretatik bildutako
dirua Gurutzetako ospitaleko
umeen minbiziaren ikerkuntza
taldeari emango diote.

Abadinoko Udalak, EMTE
Sport eta Rhythmic Bike enpre-
sek eta Peque-ropa elkarteak
aurkeztu zuten ekimena, atzo,
eta astelehenean hasiko da
spinning maratoian parte har-
tzeko izen-ematea. Abadinoko
igerilekuetara deituta (946 20
29 29) edo www.pedaleaporuna-
sonrisa.com helbidean eman
daiteke izena.

Trana-Matienako kale
garbiketaren baldintzak

ABADINO |.E.

Aurretik ardura hori zeukan
enpresaren esleipen epea eta le-
gez egin zitezkeen bi luzapenak
amaituta, Trana-Matienako
kale garbiketa azpikontrata-
tzeko baldintzak publiko egin
eta lehiaketara deitu zuen Aba-
difioko Udalak, abenduan. Bai-
na ez da enpresarik aurkeztu
esleipen prozesura. Abadinoko
Independienteen eta EAJren
gehiengoagaz, beste baldintza
batzuk onartu zituen udalak,
martitzeneko osoko bilkuran.
Lizitazioaren zenbatekoa alda-
tu dute, besteak beste. EH Bil-
duk kontra bozkatu zuen.

Jose Luis Navarro alkatea-
ren hitzetan, gobernu taldearen
ustez lehiaketa hutsik geratze-
ko arrazoia enpresentzat udala-
ren proposamena erakargarria

ez izatea izan liteke. Horrega-
tik, udalak enpresei egiten dien
eskaintza ekonomikoa %10 igo
dute, zerbitzua eskaintzeko
prest leudekeen enpresei iraba-
zi ekonomiko handiagoak iza-
tea ahalbidetuz.

Zerbitzua azpikontratatzeko
dituen zailtasunei erantzuteko
udal gobernuak hartu duen era-
bakia ez zaio egokia iruditzen
EH Bilduri. Koalizioak azpi-
marratu duenez, “udalarentzat
358.992 euroko gastua ekar leza-
keen zerbitzu bategatik enpre-
sei 394.000 kobratzeko aukera
emango die udalak”. Gai hau
udalean mahaigaineratu den
bakoitzean berretsi duen beza-
la, azpikontratazioaren kontra
agertu zen EH Bildu. “Udalak
galdu egiten du zerbitzuak zu-
zenean kudeatzeko ahalmena”.

EZKURDI OSASUN ZENTROA

DIABETESA DAUKATEN PERTSONENTZAKO
ARRETA ETA LAGUNTZA ZERBITZUA

lgotz Aranbarri.
Familia medikua eta diabetesean aditua.

bizkor eta eskura.

erantzunak lortuz,

anboto.org
MUGIKORREAN

Albisteak eta agenda,

Telefono gida osatuena:
zuzenean deitzeko aukera.

Parte hartu, galderak eginez,

Pertsonalizatu, zure herria aukeratuz.

DESKARGATU
DOAN!'!

“Umeek jolasgunea
erabiltzea da nire
pozik handiena™

Manariko jolasgune berriko zati bat Igor
Arkarazo udaleko langilearen ekinari zor zaio

MANARIA JDerteano
Manariko jolasguneko zati bat
Igor Arkarazo (Abadifo, 1974)
udaleko brigadako langileak
egin du. Berak diseinatu eta
eraiki du, herri inguruan jasota-
ko egurra erabiliz.

Zelan hartu zenuen jolasgune
zatia egiteko ardura?
Aurreikusitako jolasgunearen
ondoko arlo batean zeozer gehitu
zitekeela aipatu zuen udalak, eta
ni hori aurrera eramateko prest
agertu nintzen. Hasieratik ar-
gi izan dut orekara bideratutako
jokoak egingo nituela, adin tar-
te jakin baterako. Hau da, ume-
umeentzat barik, neska-mutiko
koskorrentzat. Begira, nire us-
tez, jolasgunea bere osotasunean
hartuta, diru gutxigaz gauza po-
litak egin daitezkeenaren era-
kusgarrida.

Zuk egin duzun jolasgune za-
tiak, zenbateraino dauka zure
zigilua?

Ideiak han eta hemen jaso, eta
nik neure buruan nerabilen di-
seinura ekarri ditut. Proiektua
gauzatzen joan den heinean, ha-
sierako ideia moldatzen joan
naiz. Gauza bizi bat izan da.

Umeentzako etxola bat ere
egin duzu.

Bai. Proiektua aurrera joan aha-
la, umeentzako etxola bat egitea
ondo legokeela pentsatu genuen.
Urretxa erabili dut material mo-
duan. Lan handia eskatu dit, bai-
na erronka 0so abesgarria izan
da. Azken batean, naturak mate-
rial batzuk ematen dizkizu, ezau-
garrijakin batzuekin, eta horre-
tara moldatu behar duzu. Proze-
su hori aurrera eramatea xarma
berezia du.

Material moduan egurra erabiliz, oreka lantzeko jokoak egin ditu; etxola bat ere egin du, urretxagaz.

Horrelako lanei gustua hartu-
ta, bide honetatik jarraitu de-
zakezu...

Eskulanak beti gustatu izan
zaizkit, eta betidanik landu dut.
Proiektu honek konfiantza mai-
labat eman dit horrelako gauzak
egiteko. Egia esanda, laguntasu-
na ere izan dut hau dena egiteko.
Esaterako, enborrak umeek ma-
rraztu dituzte. Galdetzen zidaten

noiz zabalduko genuen jolasgu-
nea, eta nik esaten nien oraindik
hainbat gauzak zeudela egiteko.
Eta beraiek: “Ba guk lagunduko
dizugu”. Eta ni, gustura. Egun
batean batu egin ziren eta enbo-
rrak pintatu zituzten.

Umeek zer diote?
Ireki denetik, umeek jolasgunea
erabiltzen dutela ikustea da po-

zik handiena ematen didana. Go-
zatzen ez badute, ez du ezertara-
ko balio. Umeek laguntzeko era-
kutsi duten inplikazioak zein
hainbat herritarrek emandako
animoek ere asko lagundu dida-
te. Gustura egiten zabiltzan lan
batean, gainera, herritarren sos-
tengua sentitzen baduzu, egiten
zabiltzan ahalegin denak merezi
duela sentitzen duzu.

Plan ekonomikoa
bertan behera
utzi dute, zorra
gutxitu dutelako

MANARIA J.D
Orain lau urte plan ekonomiko
bat egin behar izan zuen Mana-
riko Udalak, zorpetze maila
altua zuelako. Harrezkero,
urtero “gerrikoa estutu” beha-
rrean izan dira, Endika Jaio
alkateak onartu duenez. Baina,
orain, “egoerari buelta” ema-
tea lortu eta plan ekonomikoa
bertan behera utzi dute. Aho
batez onartu zuten prozedura,
martitzeneko udalbatzarrean.
Espainiako Gobernuko lege
batek behartutako plan ekono-
mikoak aurrekontuetan sarre-
rak gastuak baino handiagok
izatera behartzen zituen urte-
ro, ondoren superabita zorren
kreditua amortizatzera bidera-
tzeko. Eta Aldundiari baimena
eskatu behar zioten sobera-
kinetik inbertsioak egiteko.
Orain ez dute inoren baimenik
behar. “Gure buruaren jabe
egin gara berriro, eta egoera
dezentean gaude”, dio Jaiok.
Plana egin zutenean, milioi
bat euro ingurukoa zen udala-
ren zorra. Gaur egun 275.000
eurokoada.

523.000 euro gehiago bideratuko
dituzte Belenguaren urbanizaziorako

Udarako aurreikusten dute Belengua kaleko urbanizazioko lanekin hastea

ELORRIO M.Zuazubiskar
Aurreko asteko bilkuran, Elo-
rrioko Udalak aho batez onartu
zuen Belengua kalearen urbani-
zaziorako 523.000 euro gehiago
bideratzea.

Bilkuran Idoia Buruaga Elo-
rrioko alkateak jakitera eman

Elorrioko Belengua kalea.

zuenez, proiektuan hainbat
aldaketa egin behar izan dituz-
te, hoditeriarena esaterako, eta
horrek proiektura diru gehiago
bideratzea ekarri du. Bestalde,
urbanizazio lanekin udara-
ko hastea aurreikusten dutela
adierazi zuen alkateak.

EAJKko zinegotziek, 523.000
euroak Belenguako kalearen
urbanizaziora bideratzea onar-
tu zuten arren, kritiko agertu
ziren gobernu taldeagaz. “Agin-
dutakoa baino urtebete geroago
zabiltzate, eta, gainera, Belen-
gua kalean dagoen kooperatiba-
ren gaia ez duzue ukitu ere egin.
Badakizue kooperatibaren akti-
bitateak arazo dezente sortzen
dizkietela auzotarrei”, adierazi
zuen Joseba Mujika EAdJren bo-
zeramaileak.

Oposizioari erantzunez, koo-
peratiba ez dutela “hiltzen utzi-
ko” eta urbanizazioaren proiek-
tuaren barnean kooperatiba
sartu eta herritarren arteko bi-
zikidetza eta kooperatibaren ak-
tibitatea bermatu gura dituztela
adierazi zuen alkateak.

Horrez gain, EAJK egindako
proiektuan zamalanetarako to-
kirik ez zegoela, eta gobernu tal-
deak egindako proiektu berrian
zamalanei lekua egingo zaiela
urbanizazio plan berriak inor
kaltetu ez dezan gaineratu zuen
Idoia Buruagak.

Herrian amianto
kasurik badagoen
aztertuko du
Elorrioko Udalak

ELORRIO M.Zuazubiskar
Herriaren Eskubideak, As-
viamie eta Elorrixa Ekologi
Taldeak aurkeztutako mozioa
aho batez onartu ondoren, Elo-
rrioko Udalak herrian amianto
kasurik badagoen aztertzeko
konpromisoa hartu du. Horre-
tarako, amiantoaren inguruko
inbentario bat egingo du Elo-
rrioko Udalak.

Bestalde, amiantoaren ingu-
ruko kanpaina informatzaile

Amiantoa bukatzeko,
aurrekontuetako atal
bat horretara bideratzea
erabaki zuen udalak

bat egitea eta egon daitezkeen
kaltetuei jarraipen bat egin eta
kontrol batzuk egitea adostu
zuten, besteak beste, joan den
egueneko osoko bilkuran.

Gainera, amiantoa bukatze-
ko, aurrekontuetako atal bat
horretara bideratzea ere eraba-
ki zuen Elorrioko Udalak.



2017ko martxoaren 31a, barikua | anboto Publizitatea | 15

gtxepizitz |

=l

\\1 h L
L _
HWUJHWWH‘I '\

2 logela 225.000€

+BEZ- tik aurrera

Garaje, trasteleku

eta pertsonalizazioa BARNE. www.sukia.com

¢35 sUiGo




16 | B Herririk herri

2017ko martxoaren 31a, barikua | anboto

Komertzioa eta ostalaritza
biziberritzeko plana, indarrean

Lau urteko iraupenagaz, sektorea indartzeko 35 jarduera jasotzen ditu

Karmen kalea da hobekuntzak egingo dituzte guneetako bat

ZORNOTZA Joseba Derteano
Komertzioa Biziberritzeko Plan
Estrategiko berria aurkeztu du-
te asteon. Lau urteko iraupena
izango du. Gaur egungo egoera-
ren erradiografia bat emateaz
gainera, sektorea indartzeko 35
jarduera jasotzen ditu.
Horietako bat urbanizazio
lanak egitea da, San Miguel,
Karmen eta Konbenio kaleetako
komertzioa indartzeko. “He-
rriko erdigunean daude, gune
komertzialak dira eta, erakar-
garriagoak izan daitezen, gune
horiei bultzada bat eman behar

zaiela proposatu dute ostalarieta
komertzioek”, azaldu du Andoni
Agirrebeitia alkateak. “Segurue-
nik, hurrengo urbanizazio lan
garrantzitsuenak gune horietan
izango dira”, aurreratu du.

Indargune eta ahulguneak

Planeko datuen arabera, “ha-
mar lagunetik bederatzik Zor-
notzako bizi-kalitatea ona edo
0s0 ona dela erantzun dute”,
Estibaliz Martiartu enplegu eta
sustapen ekonomikorako zine-
gotziaren esanetan. Era berean,
“krisialdian lanpostu kopurua

handitu duen eta gizarte segu-
rantzarako kotizazioak gehitu
dituen Bizkaiko hiru herrieta-
ko bat da Zornotza”, gehitu du.
Muskiz eta Zamudio dira beste
herribiak.

Ahultasunen artean, taberna
eta jatetxeetako kontsumoak
“behera” egin duela azaldu du-
te. Era berean, gazteek Internet
bidez gero eta gehiago erosten
dute, “saltokien kalterako”. Zor-
notzakoa, oro har, “komertzio
tradizionala” da, eta merkatari-
tza dinamika berritzaile “eska-
sak” daude on line zerbitzuetan.

Hileta zibilen araudia
prestatzen dabiltza

Udatik aurrera araudia indarrean jarri gura dute

ZORNOTZA JD.
Aurtengo udatik aurrera, Zor-
notzako Udalak bere lokalak
erabiltzea arautuko du heriotza
baten osteko agur edota ome-
naldi zibilak egiteko. Proposa-
mena lantzen ari dira, herritar
baten eskaerari erantzunez.

Eskatzaileek beharrezko
agiriak aurkeztu beharko di-
tuzte mota honetako ekitaldia
burutu ahal izateko. Ezin izango
da gorpurik egon ekitaldia bu-
rutzerakoan, baina bai, ostera,
errauts-kutxatila.

Ekitaldi hauek Zornotzako
Udaleko Etxano Aretoan edota
Zelaieta Zentroko Erabilera

Anitzeko Gelan egingo dira,
arau orokor moduan. Lokala
modu bereziren batean apain-
du gura badute, udalari behar
besteko aurrerapenagaz jaki-
narazi beharko diote, honek
egoki deritzona erabaki dezan.
Apaindura horrek betiere toki-
ko harmonia eta ezaugarriak
errespetatu beharko ditu.

Agur edota omenaldi zibi-
lak egiteko ordutegia ondokoa
izango da: astelehenetik bari-
kura 17:00etatik 21:00etara, eta
zapatuetan 09:00etatik 14:00eta-
ra eta 17:00etatik 21:00etara.
Ekitaldiak ordubete iraun ahal
izango du gehienez.

Zelaieta Zentroko erabilera anitzeko gelan egingo dira arau orokor moduan.

Bidegorriko zorua konpontzeko
eskatuko diote herritarrek Aldundiari

Atxondoko Udalak herritarren eskariekin bat egingo duela jakitera eman du

ATXONDO M. Zuazubiskar

Bizkaiko Foru Aldundiari Apa-
tamonasterio eta Arrazola lo-
tzen dituen bidegorriko zorua

i

konpontzeko eskatzeko, sinadu-
ra bilketa hasi du herritar talde
batek. Herritarrek kaleratuta-
ko ohar batean azaltzen denez,

Apatamonasterio eta Arrazola lotzen ditu bidegorriak.

euriak eraginda zuloak agertu
dira oinezko bidean, eta bidego-
rria gero eta “arriskutsuago”
dago, eta horrek istripuak “uga-
ritzea” ekarridu.

“Duela bederatzi bat urtetik
ez dute konponketarik egin bi-
degorrian, Aldundiko langileek
belarra moztu besterik ez dute
egin-eta”, adierazi du Dabid Co-
bos alkateak.

Duela urtebete inguru tekni-
kari bategaz Arrazolatik Apa-
tamonasteriorako bidea egin
zuen, baina egin beharreko kon-
ponketen berri eman zien arren
ezer ez zutelahobetu adierazidu
Atxondoko alkateak.

“Herritarren erreklamazioa-
gaz bat egiten dugu, eta bilduta-
ko sinadurak pozik eramango
ditugu Aldundira”, gaineratu
du Cobos alkateak.

Santa Agedako
zakarrontzia
kenduko dutenez,
irtenbide bila

[ZURTZA JD.
Amankomunazgoak zakarrak
batzeko guneak berrantolatu
zituen aurreko legegintzal-
dian. Auzoetako sarreretan
batu zituen guneak. Zakarrak
jasotzeko kamioi berrientzat
erosoagoa da horrela, aurre-
koak baino handiagoak baitira.
Orduan zakarrontzi berde ba-
tzuk kendu barik geratu ziren
Durangaldean, eta orain ken-
tzen dabiltza. Izurtzan Santo
Tomasekoa lekuz aldatuko du-
te, eta Ortuzar auzoan dagoena
kendu eta sarrerakoa manten-
duko dute. Baina Santa Ageda
ermitan dagoena kentzea da
udala gehien arduratzen due-
na, astebururo jende ugari
joaten baita bertara. Irtenbide
bat bilatu bitartean, zakarron-
tzia mantentzeko eskatu diote
Amankomunazgoari.

Hirurehun argazki
zahar baino
gehiago udalaren
webgunean

ZALDIBAR | E.

Ilargi argazkizaleen taldeak la-
gatako 320 argazki zahar bildu
dituzte udalaren webgunean
(www-zaldibar.eus). Herritar
guztiek ikusteko moduan dau-
de antzinako Zaldibar eta zaldi-
bartarrak erakusten dituzten
argazkizaharrak.

Antzinako Zaldibar eta
zaldibartarrak erakusten
dituzte llargi taldeak
utzitako argazkiek

Irudi bilduma hori udalaren
webgunean ikusgai ipintzea
erraztu izana eskertu die uda-
lak Ilargi taldeko kideei, eta
argazki horiek artxibatzeko
egindako lana goraipatu.

Sarrimendiko kobazulotik 350
kilo zabor atera dituzte

Oiz mendiaren hegoaldean aurkitzen da Sarrimendiko kobazuloa

BERRIZ Maialen Zuazubiskar
Euskal Espeleologoen Elkar-
goko (EEE) hainbat kidek Sa-
rrimendiko kobazuloa garbitu
zuten joan zen zapatuan, eta
Berrizko kobazulo horretatik,
guztira, 350 Kkilo zabor ateratzea
lortu zuten.

“Hamarkadetan pilatu den
zaborra ateratzea lortu genuen
zapatuan egindako lanei es-
ker” adierazi dute kobazuloetan
erreskateak egiten adituak di-
ren kideek.

Sarrimendiko kobazuloa Oiz
mendiaren hegoaldean dago, Sa-
rria eta Andikoa auzoetatik ger-

tu dagoen tontor txiki batean,
hain zuzen ere.

Espeleologoek prentsa ohar
baten bitartez jakitera eman
dutenez, Sarrimendiko kobazu-
loaren sarrera sakonune batean
dago. Behin kobazuloaren sarre-
ra pasatuta, leizeak 20 metroko
jauzi bertikala duela adierazi
dute.

Euskal espeleologia bultzatzea
helburu duen taldeko kideek
adierazi dutenez, kobazuloan
mota guztietako zaborra aurki-
tu zuten zapatuko lanetan. Esa-
terako, aulki bat, hainbat oine-
tako, erloju bat, zenbait plastiko
mota, zaborrez beteriko poltsa
ugari, metal zatiak... atera zituz-
ten bertatik.

Putzu bertikalaren barruan
aurkitutako zaborra zaku han-
dietan sartu ondoren, sokak
erabilita kanpora ateratzea
lortu zutela jakitera eman dute
garbitze-lanetan aritutako espe-
leologoek.

Mota guztietako zaborra
Euskal Espeleologoen Elkargoa
osatzen duten dozena bat lagun
lau orduz aritu ziren kobazulo-
tik zaborra ateratzen; guztira,
350 kilo atera zituzten.

San Migel kaleko
ur hornidura
sarea berrizten
hasi dira

GARAI M.O.
San Migel kaleko ur horndiura
sarea konpontzea da udalak
2017rako aurreikusita duen
proiektu garrantzitsueneta-
koa, eta lanak astelehen ho-
netan hasi dituzte. Azaldu du-
tenez, hiru aste baino lehen
amaitzea espero dute.
Kurutzondotik San Migel
elizarainoko zatian egiten da-
biltza sarea berrizteko lanak.
45.000 euro inbertituko dituzte
egitasmoan, eta diru-laguntza
ere eskatu dute.

Brikolajeari buruz
gehiago jakiteko
tailerrean parte
hartzeko aukera

MALLABIA JD

Brikolajeari buruz bere jakin-
tza areagotu gura duenarentzat
tailer bat antolatu du Mallabi-
ko Udalak. Apirilaren 25ean
eta maiatzaren 2an izango da,
19:00etatik 21:00etara, Kontze-
juzarren. Izen-ematea kultur
etxean egin daiteke edo 943 17
66 91 telefonora deituta. Aurre-
tik iturgintza eta elektrizita-
tearen gaineko ikastaroak ere
antolatu izan dituzte.

SEI HANKAKO MAHAIA

— € DURANGALDEA ASTEON

Eskubide sozialen alde
manifestazioa, Bilbon

DURANGALDEA > Gutxieneko diru sa-
rrera batzuk bermatuak izan daitezen,
manifestazioa egingo dute zapatuan,
apirilaren 1a, Bilbon. Euskal Herriko
eskubide sozialen kartako eragileek
herritarrei deia egin diete, 17:30ean Je-
susen Bihotzetik irtengo den manifesta-
zioagaz bat egin dezaten.

Txakolina eta gazta
dastagai, Berrizen

BERRIZ > Apirilaren 5ean, 19:00etan,
Errioxako txakolina eta Idiazabal gazta
dastatzeko aukera egongo da Berrizko
Kultur Etxean, doan. Hala ere, kopuru
mugutua izango denez, apirilaren 4a bai-
no lehen izena eman beharko da, kultur
etxean, kultura@berriz.eus helbidera
idatzita edo 946 827 860 zenbakira deituta.

Kiroldegiko estalkia
konponduko dute

ZORNOTZA> Ixerbekoa kiroldegia kon-
pontzeko lanak apirilaren erdi aldean
hasteko asmoa du udalak. 41.500 euroko
aurrekontuagaz, lanak egiteko epea hiru
astekoa izango da. Euria egiten duenean
ura sartzen denez, estalkia konponduko
dute. Era berean, eraikineko erretenak
garbituko dituztela jakitera eman dute.

GOIZTIDI

DIAZ i
EAJ 1
Durango sutan

Orain dela 80 urteko martxoa-

ren 31n berak 17 urte zeuzkan.
Bizitza guztia bizitzear, mai-
temintzear, alabak izatear eta
edozeinek bere bizitzan bete-
tzear izan ditzakeen hainbat
amets. Egun lasaia zirudien,
udaberria estreinatu berri zen.

Baina gutxi iraun zion poz-
tasunak txiroari egun hartan.
Hasieran urruti entzuten zi-
ren zeruko deabruen soinuak
hurbildu ahala, beldurra he-
zurretaraino sartu zitzaion.
Pentsatzeko denborarik gabe,
zerutik su jario ikaragarria
hasi zen. Nora joan? Zer egin?
Batzuetan zergatia jakin gabe,
ohituraz hartzen ditugun era-
bakiak aldatu eta ohikoa egin
beharrean, bestelakoa egiten
dugu. Hala, 17 urteko neska-
txak zainpean zuen umea be-
sotan hartuta ohiko elizara
joan beharrean, kontrako le-
kuan babestu zituen beraien
biziak.

300 pertsona baino gehiago
erailak izan ziren. Faxisten he-
gazkinetako bonbek betetzear
zeuden amets ugari zapuztuz.
Berak zortea izan zuen, zer-
gatia jakin gabeko ohitura
aldaketa bati esker. Amamak
bere ametsak aurrera eraman
zituen, berak eta besotan zera-
man umeak ere.

Memoria historikoa manten-
du behar da. Asko dira gudari
desagertuak, edozein bide
ertzean edonola lurperaturik
daudenak. Gudariak, erailak,
ezin dira ahaztu. Martxoaren
31n gogora ekarriko ditugu.
Sirena entzutean ileak tente
jarriko zaizkigu beraiek senti-
tu zutena imajinatzean. Nire
amamak zortea izan zuen,
baina ezin ahaztu zortea izan
ez zutenak eta Euskadiren as-
katasunaren alde borrokatu
ziren gudariak. Goian beude
guztiak eta Euzkadi izango da
beti euzkotarren aberria!

IRITZIA

& astekaria@anboto.or:
asteartea 17:00ak arteko epea
Zure iritzia, gutuna edo
fotodenuntzia helarazteko
helbideak:
Bixente Kapanaga 9, 48215 - lurreta ¢
Izen-abizenak ¢ telefonoa ¢« helbidea
* Nortasun Agiriaren zenbakia

DATUOK BARIK EZ DA
GUTUNIK ARGITARATUKO
Alderdi, elkarte edo taldeko iritziak
kide baten izenean sinatuta eta
ANBOTOren irizpideen arabera
zuzenduta publikatuko dira. Bidalitako
testuak ezingo du 1.500 karaktere
baino gehiago izan (tarteak barne).

ANBOTOK ez du bere gain hartzen
kolaboratzaileen zutabeetan, iritzi

. artikuluetan edo gutunetan
adierazitakoen eta emandako iritzien
erantzukizunik.

Gutuna

Iragan asteko Anbotoko Lauhortza zutabean, Paul Bustinduy ka-
zetariak Gure Esku Dago dinamikaren bilakaera aztertzen zuen
—otsoaren fabularekin alderatuz—; porrotik porrot dabilela irado-
kiz. Ika-miketan sartzeko inongo asmorik gabe, zenbait kontu argitu
nahi nituzke. Otsoaren fabula horrek gezurrek dakarten ondorioak
azalerazten ditu. Ez dakit Paulek non ikusten duen Gure Esku Dagon
jardunean jarrera zirikatzaile edo gezurrik. Paul mintzo da Gure
Esku Dago dinamikaz bertikalki egituratutako super-erakunde bat
balitz bezala, lobby edo think tank boteretsuen eredu berekoa. Ha-
ra: borondatea daukagu guk sobera, urriak bitartekoak. Gure Esku
Dago mugimendu zabal eta parte-hartzailea da, horizontala erabat,
transbertsala. Bere txikitasunetik, pentsaera ezberdinetako ehunka
herritar bildu ditu oinarrizko helburu nagusi baten inguruan: gure
etorkizuna guk geuk erabaki ahal izatea, hain justu. Ez hori baka-

rrik: dozenaka herritan burutu ditu, dagoeneko, herri kontsultak
(tokian tokiko herritarren ekimenez, ez inork “lagin” gisara hautatu
dituelako), horrek dakartzan lan eta zailtasun logistikoak gaindituz.
Kontsulta horietan izan diren emaitzen irakurketa ezkorra egitea
zilegi da. Baina Gure Esku Dagoren jarduna gutxiesteak mugimen-
du herritarren inguruko ezjakintasuna adierazten du. Batez beste,
ehuneko 24k hartu zuen parte martxoaren 19ko galdeketetan. Eta ho-
ri, izatez, itzela da kualitatibo zein kuantitatiboki; ez baitugu, ez ko-
munikabide nagusien babesik, ez erakunde publikoen sostengurik
jasotzen. Urteetako ezinikusi eta inertziak gaindituz, uda bitartean
600.000 herritarrek baino gehiagok izango du erabakitzeko aukera.
Durangaldeak ere bai, maiatzaren 7an. Herritarron garaia da. Era-
bakia gure esku dago.

Andoni Urzelai. (Durango)

Anbotoren

Egin zaitez
Anhotoren Lagun,
eta atera etekina

txartelari!

Honako denda eta zerbitzuek deskontuak aplikatuko dizkiete ANBOTO txartela duten erabiltzaileei:
A-METZ DEKORAZIOA - BETIXU JATETXEA - COLOR PLUS - EPOCA SUKALDEAK - EUREKA! ZIENTZIA MUSEOA
- GIMNASIO ZIRKIN - HITZ LIBURU-DENDA - HONTZAEXTREM ABENTURA PARKEA - ITAI ARROPA ETA OSAGARRI DENDA
- IURRETA KOPISTEGIA - KATXARRO JATETXEA - KIROL ERROTA GIMNASIOA - LANDAKO OPTIKA
- MANCISIDOR 1866 BITXI-DENDA - NATURALKI BELARDENDA-EKODENDA - OPEN KLUB - PLATERUENA KAFE ANTZOKIA
- UNAMUNZAGA ETXEBARRIA - HORTZ-KLINIKA - UNDARRI BIKE - URRIKE LIBURU-DENDA - UR URDAIBAI

Gerraren eta faxismoaren kontra Picassok
duela 80 urte egindako lana, Durangon

‘Durangotik Guernicara’ erakusketa inauguratu zuten atzo, Durangoko Arte eta Historia Museoan

Gerren krudelkeria islatzen duten lanak dira erakusketakoak.

> PINTURA Itsaso Esteban
Atzo iluntzean inauguratu zu-
ten, Durangoko Arte eta Histo-
ria Museoan, Picasso: Duran-
gotik Guernicara erakusketa.
Gaur betetzen da Durangoko
bonbardaketen 80. urteurrena,
eta efemeride horri lotuta an-
tolaturiko programazioaren
barruko ekimena da Museokoa.
Pablo Picassok (Malaga,
1881-Mougins, 1973) Gernika

margolan enblematikoa gauza-
tu aurretik eta ostean, Espainia-
ko Errepublikako gobernuaren
enkarguz burututako Francoren
ametsa eta gezurra grabatu sor-
ta da erakusketaren ardatza.
Lan horiek egin zituen sa-
soian Frantzian bizi zen Picasso,
eta artista entzutetsu eta kotiza-
tua zen. Espainiako altxamendu
faxistaren berri jaso zuen lehe-
nengo unetik Errepublikaren

o

Errepublikako gobernuaren enkarguz burutu zituen Picassok grabatuok.

alde lerratu zen Picasso, eta
Francoren ametsa eta gezurra
izan zen bere lehenengo obra
guztiz politikoa. Grabatu horien
18 eszenetan, Franco modu gro-
teskoan eta eskatologikoan iru-
dikatzen du Picassok, eta erruki
handiz sarraski hura jasan zu-
ten herritarrak.

1937ko Parisko Nazioarte-
ko Erakusketan saldu zituzten
Francoren ametsa eta gezurra

lan horren hainbat ale, eta Juan
Larrea idazle bilbotarrak graba-
tu horiek biltzen zituzten hiru
karpeta erosi zituen. Amerike-
tara erbesteratu zenetik 1980an
hil zen arte Larreak gorde eta
zaindu zituen grabatuak dira
Durangon ikusgai daudenak.
Akuaforte teknika baliatuz
Picassok egindako grabatu ho-
riek ezezik, beste hainbat lan ere
badaude Durangoko Museoan:

Gernika koadroaren hiru fakzi-
mil, eta Josep Renau Errepubli-
kako gobernuaren Arte Ederren
arduraduna izan zenak burutu-
riko estanpa bat, besteak beste.

Garazi Arrizabalaga Museo-
ko zuzendariak azpimarratu
duenez, erakusketa hezitzailea
da Picasso: Durangotik Guerni-
cara. Gure historia hurbileko
gertakari bortitzenaren ingu-
ruan informatzen duena.

Jarduera hezitzaileak
Erakusketa honi lotuta antolatu
dute, aurten, Artearen Ezaupi-
dea berbaldi zikloa. Picassoren
Gernika hartuko dute berbagai
ziklo horren barruan, Ismael
Manterola irakasle eta arte Kkri-
tikariak (apirilaren 5ean), Aitor
Aurrekoetxea irakasleak (api-
rilaren 12an) eta Josu Rekalde
irakasle eta artistak (apirilaren
26an). Museoan izango dira ber-
baldi horiek, 19:00etan.

Gainera, grabatuari eta ko-
mikigintzari buruzko tailer ba-
na ere antolatuko dute asteotan
Durangoko Museoan, eta bisita
gidatuak ere eskainiko dituzte.

Maiatzaren lera arte, mar-
titzenetik barikura 11:00etatik
13:30era eta 16:30etik 20:00etara;
zapatuetan 11:00etatik 14:00eta-
ra eta 17:00etatik 20:00etara; eta
domeketan 11:00etatik 14:00eta-
ra arte egongo da zabalik Pi-
casso: Durangotik Guernicara
erakusketa.

Hainbat kritikariren ustez, Sanchez-Gijonen lanik onenetarikoa da ‘Medea’.

Aitana Sanchez-Gijonek ipiniko
dio ahotsa Medearen tragediari

2015ean estreinatu zuten antzezlanaren moldaketa “intimoa’” eskainiko du
Aitana Sanchez-Gijonek Elorrioko Arriolan, gaur, eta Berrizen, bihar

> ANTZERKIA Itsaso Esteban
Aitana Sanchez-Gijon (Erroma,
1966) aktorea bere 30 urteko ibil-
bide profesionaleko interpre-
taziorik onenetariko bat egiten
ikusteko aukera bi izango dira,
asteburu honetan, Durangal-
dean. Elorrioko Arriolan, gaur,
22:00etan, eta Berrizko Kultur
Etxean, bihar, 20:00etan, Medea
tragedia klasikoaren irakurketa
antzeztua eskainiko du Aitana
Sanchez-Gijon aktoreak.

Greziako antzerki klasikoko
pertsonaia ezagunenetarikoa-
ren —Medearen— papera inter-
pretatzeko egindako lanagatik,
antzezle onenaren Max saria
eskuratu zuen Sanchez-Gijonek,
iaz, eta beste hainbat antzerki
sariketatan ere goraipatu dute
aktorearen lana.

Senecaren obra oinarri har-
tuta Andrés Limak egindako
bertsioa da Sanchez-Gijonek
Durangaldera dakarrena. Ordu-

laz Max sarietan antzezle
onenaren saria eskuratu
zuen Sanchez-Gijonek
Medearen paperagatik

Senecaren obra oinarri
hartuta, Andrés Limak
egindako bertsioa da
Durangaldera dakartena

betez bera bakarrik jardungo da
oholtzan, Jaume Manresak sor-
turiko musikalagun duela.

Andrés Limaren zuzendari-
tzapean baita, 2015ean estreina-
tutako antzezlanaren moldaketa
da Elorrion eta Berrizen ikusiko
dena. Jas6n maitaleak traizio-
natu duela sentitzean mendeku
goseak bere onetik ateratzen
duen emakumearen istorioa
kontatzen du.

Aitana Sanchez-Gijonek
azaldu duenez, “osasun kontu
bategatik, higiene mental eta
emozionalagatik” berrartu du
pertsonaia. “Badaude pertso-
naia batzuk ez zaituztenak seku-
la abandonatzen. Medeak guztiz
kolonizatu ninduen, eta berriro
biran ateratzeko beharra senti-
tudut”, adierazi du.

> DANTZA Itsaso Esteban
Asteburuan Alcala de Henare-
sen (Madril) jokatutako Vive tu
Suerio dantza lehiaketan hiru
sari eskuratu dituzte Durango-
koL’Atelier dantza akademiako
hiru taldek. Flamenkoan, kale-
ko dantzen arloan eta kategoria
librean Estatuko 3.000 dantzari
aritu diralehiaketa horretan.

Dagozkien kategorietako
sariak ezezik, irailean Parisen
jokatuko den nazioarteko lehia-
ketaren finalerako sailkatzea
lortu dute I’ Atelier akademiako
hiru taldeek.

Dantza modernoan

eta kaleko dantzen bi
kategoriatan saritu dituzte
L'Atelier-eko taldeak

Dantza modernoen katego-
rian 1.000 euroko lehenengo
saria eskuratu du L’ Atelier aka-
demiako Boomshock taldeak;
Feel the sound taldeak kaleko

Dantza akademien lehiaketa batean
hainbat sari eskuratu ditu L’Atelier-ek

Estatuko dantza akademien ‘Vive tu sueno’ lehiaketako hiru sari, Durangora

Kaleko dantzen junior kategorian irabazlea izan da Feel the sound taldea.

dantzen junior kategoriako
lehenengo saria (300 eurokoa)
jaso du; eta dantza urbanoen
kategorian lehenengo saria
(2.000 euro) Ethan Lopez esko-
lako irakasleari eta The Jungle
bere taldeari eman diote.

Break On Stage

Madrilen lorturiko hori ez zen
izan Ethan Lopez dantzariak
joan zen asteburuan jaso zuen
sari bakarra. Bilbon jokatu zu-
ten Break On Stage dantza lehia-
ketan ere sariduna izan zen
L’ Atelier akademiako irakaslea.
Europa mailako lehiaketan
break dance kategoriako hiru-
garren saria eskuratu zuen Lo-
pezek Feel the Sound taldeagaz,
eta kaleko dantzen lehenengoa
The Jungle taldeagaz.

‘Amateurrak espazioan’
dokumentala, Elorrion

Apirilaren 5ean emango dute Iturri kultur etxean

> ZINEMA Itsaso Esteban

Ohi bezala, hileko bigarren
eguaztenean barik, lehenen-
goan izango da Elorrioko api-
rileko dokumental emanaldia.
Amateurrak espazioan izenbu-
ruko filma emango dute, apirila-

ren 5ean, 19:30ean, Iturri kultur
etxean. Danimarkan ekoitziri-
ko filma da, Kristian eta Peter
izeneko ingeniariak protagonis-
ta dituena. Beraiek sorturiko
ontzi bat espazioratzea da bi
lagun horien ametsa.

Aste Santuko
kontzertua
eskainiko du
Musika Bandak

> MUSIKA |.E.
Domekan, apirilaren 2an, Aste
Santuko kontzertua eskainiko
du Durangoko Tabira musika
bandak. Andra Maria elizan
izango da emanaldia, 18:30ean
hasita. Luis Ordunaren zuzen-
daritzapean arituko dira Tabi-
ra bandako musikariak Aste
Santu bezperan egiten duten
emanaldi horretan. Kontzertu
horretarako zuzendari gonbi-
datu gisa etorriko da Orduna
Durangora, domekan.
Iragana, oraina eta etorki-
zuna izenburuko emanaldia
izango da eskainiko dutena, eta
honakoa izango da eskainiko
duten errepertorioa: Ross Roy,
Puenteareas, Contemplation,
Gernika, Undia en Viena, Para-
dise eta Mater Mea.

Kontzertu sakroa
Doinuzahar
abesbatzaren
eskutik, bihar

> MUSIKA |.E.

Durangoko Doinuzahar gan-
bera abesbatzak musika sakro
emananaldia eskainiko du,
bihar, Durangoko San Fran-
tzisko elizan. 20:00etan hasiko
da kontzertua, eta Laura Nardi
eta José Luis Ormazabalen zu-
zendaritzapean jardungo dira
abesbatzako kideak. Abesla-
riez gain, Jon Goiri biolontxelo
-jotzaileak eta Adrian Salinero
piano-jotzaileak ere parte har-
tuko dute kontzertu horretan.

Laura Nardi eta José
Luis Ormazabalen
zuzendaritzapean
jardungo dira abeslariak

GEURE DURANGALDEA
FERNAN 5
RUIZ bt
LARRINGAN

Euskaltzalea

Zeruaz eta zoruaz

Gure amak ez zuen berba as-
ko egiten gerrari buruz, ezta
gerraosteari buruz ere. Umea
baitzen eta gogoratu bai, baina
flashak baino ez zitzaizkion
gelditzen. Gurasoek ahizpa
biak hartuta etxetik alde egin,
eta mendirik mendi ibili ziren
ihesean. Zubipe eta kobazuloak
zituzten babesleku sirena-ho-
tsak eta danbadak entzutean.
Udaberririk ankerrena iragar-
tzeko kukurik ez, kikilduta,
burdinazko makina hegalarien
errautsek itota, hark ere ihes
egin zuen. Harrezkero, kukua
etorri zen bai, baina gure gura-
so eta aitita-amamei beste mun-
du bat gailentzen hasi zitzaien,
halabeharrez, eta beren pentsa-
menduari eta unibertsoari ezin
eutsiz, ezkutuan ibili behar
izan zuten aurrerantzean.

Ale ederra bezain kezkaga-
rria utzi digu Patxi Saez sozio-
linguistak bere blogean (Www.
patxisaez.eus/2017/03/euska-
raren-bizi-puskak).

Datuak datu, euskaldun
gehienok erdara dugu etxe-
ko hizkuntza eta gure izaera
erdararen zoruaren gainean
eraikitzen dugu. Hizkuntza/
kultura guztiek dute unibertso
sinbolikoa, pentsamenduaren
sortzaile eta gordailu. Hori ba-
rik, “hizkuntza tresna hutsa da,
komunikaziorako tresna me-
kaniko hutsa, arimarik gabea,
nortasunik gabea”, dio gure
soziolinguistak. Erabiliko ba-
genu, sikiera!

Euskararen herrian kukua
ei da udaberriaren sinboloa.
Ateranaiz haren bila egunotan,
kanpora, patrika bete intentzio;
baina arrastorik ez. Zoruak eta
soroak jorratu beharko ditugu,
ordea, udaberria iritsiko dela-
koan. Badut esperantza, izan
ere, “bizirauten espezialistak,
bi buruko aktibistak, bihotza-
ren ilusionistak..., bidera atera
gara, mundura atera gara...”
Bagara batzuk.

i

Eurra Markelihe

PLATERUENA

Durangoko Kafe Anizokia www.plateruena.eus
Tel.: 9446 030 300

Landake storbidea, 44 |

48200 Durango

Usue Martinez Olivera (Durango, 1993) eta Nerea Alza Diez (lurreta, 1994) | Musikariak |

“Bakarrik baino
askoz gehiago
gozatzen dugu
musika elkarregaz”

Bi ahots eta bi gitarragaz, emanaldi akustikoa
eskainiko dute musikari gazteek, Iurretan, bihar

> MUSIKA [tsaso Esteban
Laborategiko teknikaria da
Nerea Alza, eta Arte Dramati-
koa ikasten dabil Usue. Urte-
bete daramate elkarregaz jo-
tzen. lurretako ‘Auzorik auzo’
programazioaren barruko az-
ken kontzertua eskainiko du-
te, bihar, 18:00etan, Goiuri-
ko Santi Kurutzen. Beraientzat
den bezala, entzuleentzat ere
biharkoa emanaldi berezia iza-
tea espero dute.

lurretako honen aurretik, gura
beste aukera eduki duzue elka-
rregaz zuzenean aritzeko?

Usue Martinez: Tabernei bal-
dintza asko ipintzen zaizkie kon-
tzertuak antolatzeko, herri as-
kotan araudia oso zorrotza da,
eta horrek zaildu egiten digu
zZuzenean aritzeko aukerak iza-
tea. Udalen kultur programa-
zioek bultzada handia ematen
diote kulturari, baina horietatik
kanpo, kalean, informalago ari-

tu ahal izatea ez da erraza. Edo-
zelan ere, Matienan, Durangon,
Zornotzan, Markinan eta Bara-
kaldon jotzeko aukera izan du-
guorain arte. Apirilean geldialdi
bat egingo dugu, baina maiatza-
ren 27an Lekeition arituko gara.

lurretako gonbidapena pozik
hartuko zenuten.

Nerea Alza: Niri ilusio berezia
egiten dit, [urretakoa naizelako.
Usuek eta biok elkarregaz abia-
tu dugun proiektu hau ezagutze-
raemateko aukera bikaina da.
U.M.: Auzorik auzo musika pro-
gramazio honen planteamendua
oso gustuko dugu, gainera: musi-
ka auzoetako ermitetara erama-
tea gauza berezia eta polita da.

Zelan ezagutu zenuten elkar?
N.A.: Duela 6-7 urte Usuek Du-
rangoko taberna batean eman
zuen Kontzertu batera joan nin-
tzen, eta han ezagutu ginen.
U.M.: Bakoitza bere bidetik ibili

gara urteetan, baina iaz kontzer-
tu berezi bat antolatu nuen Ma-
tienan, eta bere musika gustuko
nuelako, nigaz jotzera gonbidatu
nuen Nerea. Ikusi genuen gure
ahotsek oso ondo ematen zutela
elkarregaz, eta konexio bat sor-
tzen zela jotzen genuenean. Or-
dutik gabiltza elkarregaz.

Mantentzen duzue konexioa.
U.M.: Oso aberasgarria da elkar-
trukea. Batzuetan, zaila egiten

Elkarregaz konposatzeko tarte bat hartzea da Usue Martinezen eta Nerea Alzaren hurrengo egitasmoa. Adrian Fernandez.

zaigu bakoitzaren lana eta bes-
telakoak uztartu eta entseatzeko
tartea ateratzea, baina bakarrik
baino askoz gehiago gozatzen
dugumusika elkarregaz.

Bertsioekin hasi zineten. Sortu
duzue kantarik elkarregaz?

U.M.: Bertsioak egiten hasi gi-
nen, gero bakoitzak bere aldetik
sortutako kantak elkarregaz
jotzen... Orain, gogotsu gaude
elkarregaz konposaketa lanari

ekiteko. Pentsatu dugu denbora-
txo bat hartzea horretarako. Ez
dugu markatu helburu modura
disko bat grabatzea, baina elka-
rregaz sortzeariekin gura diogu.
N.A.: Hasiberritan bertsioak
jotzea normala da, baina denbo-
ragaz jendeari norbere kantak
eskaini ahal izatea da politena.

Orain arte sortu dituzuen kan-
tetan, zer kontatzen duzue?
U.M.: Kanten letren oinarrian
gure bizipenak daude, maitasu-
nari loturikoak asko. Bestetik,
kritika soziala ere egiten dugu.
Adibidez, tratu txarrei buruzko
kanta bat daukagu.

Oso gaztetatik zabiltzate biok
musikaren inguruan.

U.M.: 10 urtegaz hasi nintzen
gitarra ikasten, eta 11 urtegaz
Haur Kantari lehiaketan biga-
rren saria eman zidaten. Oso go-
goan dut Arriagako final hura.
Oso oroitzapen polita daukat.
N.A.: Ninerabezaroan hasi nin-
tzen. Lehenago ere esana nion
amari gitarra ikasi gura nuela,
baina “segituan utziko duzu-eta,
ez” esaten zidan. 13 bat urtegaz,
nire kabuz hasinintzen ikasten.

Musikak etorkizunean zuen bi-
zitzetan zer leku betetzea gu-
ra zenukete?

N.A.: Orain betetzen duena bete-
ko balu, gustura nengoke.

U.M.: Gaur egun o0so jende gu-
txik dauka musikatik bakarrik
bizitzeko aukera, beste lan bate-
gaz uztartu beharra dago... Egi-
ten dudanagaz disfrutatzen ja-
rraitzea da nire helburua, musi-
kak sortzen didan gozamena en-
tzuleei transmititzea.

Kirola

Sonia Oceja (Durango, 1968), Eva Mufioa (Elorrio, 1970) eta Begofa Martinez (Durango, 1975) | Durango Kirol Taldea

“Inoiz korrikarik egin ez dutenek zein
lasterketetan dabiltzanek dute lekua taldean”™

Eguaztenerako egin dute lehen hitzordua Durangoko Atletismo Taldeko kideek; Landakoko atletismo pistan batuko dira.

> KIROLA Maialen Zuazubiskar
Durango Kirol Taldeko korri-
kalari beteranoek herrian ko-
rrika egiteko taldea sortu be-
rri dute. Datorren asterako ja-
rri dute lehenengo hitzordua.

Durangon emakumezkoek
korrika egiteko taldea sortu
berri duzue. Zer dela-eta era-
baki duzue taldea sortzea?
Sonia Oceja: Durangon korri-
ka egiteko talde baten beharra
ikusten genuen. Alde batetik,
ikusten dugu Durango ingu-
ruan hainbat emakumek inon-
go pautarik jarraitu gabe egi-
ten dutela korrika. Beraz, ema-
kume horiek batu eta denok
elkarregaz korrika egitea da
helburua. Bestetik, gu Duran-
go Kirol Taldeko beteranoen
taldekoak gara, eta ikusten du-
gu taldeko kide nagusienek las-
ter utziko dutela, eta ez dugu-
la taldera batuko den kiderik
atzetik. Beraz, taldeak jarrai-
tzea gura badugu, emakumez-
koak behar ditugu.

Ez al dago erreleborik Duran-
go Kirol Taldean?

Begoia Martifiez: Momentu
honetan, bederatzi neska bete-

(44

Emakumeok
batu eta denok
elkarregaz
korrika egitea
da helburua”

rano gaude Durango Kirol Tal-
dean, 35 urtetik gorakoak. Gaz-
te mailetan emakumezko ko-
rrikalari asko dauden arren,
beteranoen mailan aritzeko ko-
rrikalariak falta zaizkigu.

Eva Muiioa: Atzetik ditugunak
oso gazteak dira, gazte maile-
tan lehiatzen dabiltzan Kkirola-
riak. Momentu honetan ez dau-
kagu atzetik erreleboa har de-
zakeenik.

S.0.: Beraz, sortu berri dugun
talde honi esker etorkizunean
Durango Kirol Taldeko partai-
de izan daitekeen emakumez-
ko bat aurkitzea lortzen badu-
gu, bikain.

Beraz, talde berri honen hel-
burua Durango Kirol Taldea
indartzea izango da?

S.0.: Hori bigarren mailako

helburu bat izango da. Gu mai-
la guztietara zabalik gaude,
eta inoiz korrikarik egin ez du-
tenek zein lasterketetan korri-
ka dabiltzanek izango dute le-
kua gure taldean. Ate guztiak
zabalik ditugu.

B.M.: Maila guztietara zabalik
gaude, eta prest gaude maila
desberdinetako jendeagaz tal-
deak egiteko. Herriko emaku-
meak animatu gura ditugu ko-
rrika egitera, duten maila du-
tela ere.

Nolako entrenamenduak au-
rreikusten dituzue?

B.M.: Ordubete inguruko entre-
namenduak aurreikusten di-
tugu. Gainera, korrika egiteaz
gain beste ariketa batzuk egi-
tea ere bada gure asmoa.

S.0.: Atletismo pista inguruan
ditugun baliabideak erabili gu-
raditugu.

E.M.: Atletismo pista eta berta-
ko materiala erabilita, gorpu-
tzeko beste atal batzuk ere lan-
tzea gura dugu, indarra esate-
rako.

Ze onura ditu horrelako talde
batean egoteak?
S.0.: Onurarik garrantzitsue-

(44

Korrika egiteaz
gain beste ariketa
batzuk egitea

ere aurreikusten
dugu”

na horrelako talde batek ema-
ten duen babesa da. Horrez
gain, aholku teknikoak jaso
ahal izatea ere oso onuraga-
rriada.

E.M.: Bestalde, korrika egitera
irteterakoan, beste batzuekin
irten ahal izatea izugarria da.
Denok entrenatzen gara gustu-
rago jendeagaz batera.

Durangon horrelako talde ba-
ten beharra dagoela ikusten
duzue?

S.0.: Beharra dagoen ala ez, ez
dakit. Baina, orokorrean, gi-
zon zein emakume izan, egia
da bultzada bat behar izaten
dugula. Niri ere berdina ger-
tatu zitzaidan. 20 urte atletis-
moan aritu gabe egon eta ge-
ro, berriz ere honetan hasteko
gogoa sartu zitzaidan. Baina

ez nuen aurkitzen nola buelta-
tu. Eta seguru nago jende asko
egongo dela egoera berean. Be-
raz, emakume horiek animatu
gura nituzke.

Noiz egingo duzue lehen en-
trenamendua?

E.M.: Lehen entrenamendua
apirilaren 5ean egingo dugu,
18:00etan. Landakoko atletis-
moko pistan jarri dugu hitzor-
dua. Momentuz, eguaztenero
batzea da gure helburua, baina
egun edo ordu aldaketaren bat
egin behar izanez gero, egiteko
prest gaude.

Aurrez izena ematea beha-
rrezkoa izango da?

B.M.: Izena ematea ez da beha-
rrezkoa izango. Egunean ber-
tan etorri, fitxatxo bat bete eta
kito, eginda. Hala ere, norbai-
tek informazioa behar izanez
gero, edo aurrez izena eman
gura badu, dktneskak@gmail.
com helbidera idatz diezaguke.

Zuen lorpenei begiratuta,
duela aste batzuk pista esta-
liko Espainiako txapelketan
brontzezko domina lortu ze-
nuten.

E.M.: Izugarria izan zen mo-
mentu hura bizitzea. Taldean
giro paregabea daukagu, eta
taldekideekin podiumera igo-
tzea 0so polita izan zen.

Etorkizunera begira, Durango
Kirol Talde moduan baduzue
erronkarik?

B.M.: Uztail hasieran izango
dugu hurrengo erronka ga-
rrantzitsua, aire libreko Espai-
niako Txapelketak ditugu or-
duan.

S.0.: Gure helburua aurrean

egotea izango da. Pista estaliko
txapelketan erraz lortu genuen
hirugarren postua, baina bada-
kigu lehen bi postuetan egotea
zaila izango dela.
E.M.: Une honetan, taldean ba-
ja dezente ditugu eta badakigu
justu samar ibiliko garela. Gai-
nera, aire libreko txapelketan
estalikoan baino proba gehiago
dira eta bakoitzak bi probatan
bakarrik parte hartu dezake.
Beraz, ikusi egin beharko da
eanola heltzen garen. Hala ere,
gogotsu gaude lan ona egiteko.

Zornotza STk lau final ditu aurretik, play
offetara sailkatzen saiatzeko

AzKkenengo zazpi partiduetatik bost irabazita, gora begira heldu dira denboraldiko azken txanpara

> SASKIBALOIA Joseba Derteano
Liga txapelketa bateko benetako
kontuak azken jardunaldietan
erabakitzen direla esan ohi da,
eta une erabakior horretara
sasoi onean heldu da Zornotza
Saskibaloi Taldea. Mikel Gari-
taonandiaren gizonek behetik
gorako bidea egin dute aurten,
eta igoerako play offetara sail-
katzeko aukerekin heldu dira
azken txanpara. Orain, denbo-
raldiko une batzuetan urrun
eta gaitz zirudien helburua lor-
tzeko, lau final geratzen zaizkie
aurretik.

Otsail hasieran Cambados
talde galiziarren kontra etxean
jasandako porrota inflexio-pun-
tutzat hartu daiteke. Ligako
talderik indartsuenetako baten
kontrako porrota izanagatik,
mingarria izan zen: 62-99. Or-
duan, gora baino, behera begira
jartzeko arrazoi gehiago zeu-
den. Baina harrezkero jokatu
dituzten zazpi partiduetatik

bost irabazi dituzte. Denboral-
dian zehar taldea indartu duten
jokalari berriek ere badute ze-
rikusia taldearen gorakadan.
Horrela, une honetan seigarren
tokian daude Aceitunas Fragata
Moron (Sevilla), Comercial Ulsa
(Valladolid) eta Kia Automovil
(Nafarroa) taldeekin hamalau-
na garaipenekin berdinduta.

Asteburuan, laugarren
postuan dagoen Coviran
Granada taldearen
etxean jokatuko dute

Igoera fasera sailkatzen saia-
tzeko lau finaletako lehenengoa
Granadan jokatuko dute, Co-
viran taldearen kontra, zapatu
arratsaldean. Talde andaluzia-
rra laugarren postuan dago eta
azkenengo partidu biak galdu
eginditu.

N

Zapatu honetan Granadan jokatuko dute, Coviran taldearen kontra.

Sara Korrika lasterketako
txapelak Durangaldera

> MENDI LASTERKETA J.D.

Oier Ariznabarreta duranga-
rrak eta Oihana Azkorbebeitia
abadinarrak Sara Korrika 22
kilometroko (1.600 metroko des-
nibela) mendi lasterketa irabazi

zuten joan zen domekan. Korri-
kalari bakoitzak lasterketa hori
irabazten duen bosgarren aldia
da. Bien artean, beraz, hamar
bider irabazi dute Ipar Euskal
Herriko proba hori.

Barrenetxea-
Arando indartsu
rallysprintean

> AUTO LASTERKETA J.D.
Enrique Barrenetxea-Aran-
do pilotu zaldibartarrak eta
Anartz Onandia kopilotuak
(Durangaldea Racing) Euska-
diko Rallysprint Txapelketa
irabazi zuten iaz, eta aurten,
denboraldiko lehenengo txan-
pan, txapela berritzeko hau-
tagai sendoak direla erakutsi
dute. Orain arte lehiaturiko
hiru lasterketetatik bi irabazi
dituzte: estreinakoa Gabirian
eta joan zen asteburukoa Hon-
darribian. Denboraldiko hu-
rrengo proba apirilaren 22an
izango da, Azpeitian.

Lehendakari
Torneoko proba
etzi Zornotzan

> TXIRRINDULARITZA J.D.
Zornotzak Lehendakari Tor-
neoko bosgarren proba hartu-
ko du domeka honetan. Lemoa
eta Usansolo ingurutik osatu-
tako zirkuituan 126 kilometro
egingo dituzte txirrindulariek,
10:00etan hasita.

Orain arte, Euskadi Funda-
zioa izan da talderik indartsue-
na, eta talde horretako txirrin-
dulariak daude sailkapeneko
aurreneko hiru tokietan, Ibai
Azurmendi buru dela. Orain-
goz, Durangaldeko talde eta
txirrindulariek ez dute nabar-
mentzerik lortu.

ADITUAREN TXOKOA

UNAI
ZAMALLOA

Saskibaloia

Beste taldeak

Bai, horrela da, talde nagu-
sien atzetik hainbat talde ari
dira denboraldi 0so ona buru-
tzen. Eta hori ere oso garran-
tzitsua da denontzat.
Bigarren mailan ari den
Tabirako Baqué lidergoan
sartu da. 21. jardunaldiaren
ostean, bere momenturik
onenean dago David Querok
eta Jorge Olanok zuzentzen
duten taldea. Azken jardunal-
diko partidua oso borrokatua
izan zen eta luzapenean era-
baki zen gure taldearen alde,
nahiz eta atsedenera heldu
aurretik 13 puntuko aban-
taila lortu. Hala eta guztiz
ere, Hernani Tecnum S.D.
sailkapenaren 4. postuan eta
2 garaipenera dagoen taldea
izanik, berriro sartu zen par-
tiduan eta lan handia egin
behar izan zen garaipena az-
ken segundoetan lortzeko.
Garaipen eta denboraldi
bikaina! Bigarren urtez ja-
rraian lan itzela talde hau egi-
ten aridena! Aurreramutilak!
Maila bat beherago, Biz-
kaiko seniorren lehen maila
berezian, Zornotzako biga-
rren taldea dugu, garaipen
garrantzitsua lortuta eta
beheko postuetatik urruntze-
ko lanak ondo bideratuta.
Eta, azkenik, garaipenen
bidean sartuta dagoen beste
talde bat Anbotopeko dugu,
senior mailako lehen mailan,
hirugarren postuan gogor
finkatuta, azken hiru parti-
duetan garaipenak lortuta.
Nesketan, ostera, gauzak
ez doaz berdin. Zornotzako
senior taldea azken postuan
dago, garaipen batekin. Urte
gogorra. Aupa, neskak!
Tabirako Baqué 2, ostera,
igoerafaseajokatzen arida, 4.
postuan dago eta gora igotze-
tik bi garaipenera. Aurrera!

#martxoak31

Racing Tolosto mailaz igoko da,
eta Mendibeltzek aukerak ditu

Maila berean, Abadinoko Txopoa taldeak dagoeneko lortu du igoera

x

> ARETO-FUTBOLA J. Derteano

Areto-futboleko Bigarren Erre-
gionala albiste ezin hobeak uz-
ten ari da aurtengo denboral-
dian. Asteburu honetan, ligako
azken jardunaldian, Durangoko
Racing Tolostok taldeak igoera
lortuko du Gu Lagunak taldea-
ren kontrako derbian. Hiru pun-
tuko aldea ateratzen dio Duran-
goko Mendibeltzi, baina aldeko
eta kontrako golen artean alde

Racint Tolosto taldea orain bost urte sortu zuten eta aurtengoa lehenengo igoer

handia dago (+20) Tolostoren
alde. Bost urteko ibilbidean
lehenengo igoera izango dute.
“Inondik inora pentsatzen ez
genuen igoera da”, dio Inigo Gil
taldeko presidenteak.
Mendibeltzek igoerako pro-
mozioa segurtatu zuen joan zen
asteburuan, Galdakaon. Aurkari
zuzenaren kontra berebiziko
bigarren zatia jokatu zuten. Al-
dageletatik bueltan, kontrako

a dute.

markagailua (2-0) irauli egin zu-
ten (2-3), Durangotik Galdakaora
joan ziren 40 zaleen gozamene-
rako. Apirilaren 30ean jokatuko
du promozio partidua kanpoan,
Leioa edo Meatzariren aurka.

Abadinoko Txopoak aspaldi
lortu zuen igoera. Liga parti-
durik galdu barik amaitzeko
helburua ere eskura dute as-
teburuan, azken sailkatuaren
kontra jokatuko dute eta.

AGENDA

> FUTBOLA

HIRUGARREN MAILA
(gizonak)

Durangoko Kulturala - Vitoria
Zapatuan, 18:15ean, Tabiran.

EUSKAL LIGA
(emakumeak)

Elorrio - Beasain
Zapatuan, 16:00etan, Eleizalden.

LEHENENGO
ERREGIONALA (gizonak)

Zorrontzako - Gernika
Zapatuan, 17:30ean, Larrean.
Ezkurdi - Ermua

Domekan, 16:00etan, Tabiran.

LEHENENGO
ERREGIONALA
(emakumeak)

Ezkurdi - Basauriko kimuak
Domekan, 13:00etan, Tabiran.

> ARETO-FUTBOLA

HIRUGARREN MAILA
(gizonak)

Elorrioko Buskantza - Ostadar

Zapatuan, 18:00etan,
Elorrioko kiroldegian.

Sasikoa Durango - Soloarte
Zapatuan, 19:00etan, Landako
kiroldegian.

EUSKAL LIGA (gizonak)
Mallabia Seguros Altaldi -
Eskoriatza

Domekan, 18:00etan,
Zaldibarren.

Elorrioko Buskantza B -
Batzarre

Domekan, 12:00etan,
Elorrioko kiroldegian.

MAILA GORENA (gizonak)
Abadifioko Gaztetxie - Urduliz
Zapatuan, 17:00etan, Matienan.

LEHEN ERREGIONALA
(emakumeak)

Sasikoa - Otxartabe

Domekan, 12:00etan,
Landako kiroldegian.

Elorrioko Buskantza - Goiztiri
Zapatuan, 16:00etan, Elorrion.

> ERRUGBIA

EUSKAL LIGA (emakumeak)

Durango Uribe Nissan Gaursa-
Eibar

Barikuan, 19:30ean,
Arripausuetan.

EUSKAL LIGA (gizonak)
Durango Elorrio - Arrasate
Zapatuan, 16:30ean, Elorrion.
> SASKIBALOIA

LEHEN ERREGIONAL
BEREZIA (gizonak)
Zornotza - Barrena Berri

Domekan, 20:00etan,
Ixerbekoan.

LEHEN ERREGIONALA
(emakumeak)
Zornotza - Portugalete

Domekan, 10:00etan,
Ixerbekoan.

> PILOTA

BIHARKO IZARRAK
- Larrafiaga-Mariezkurren /
A.Etxebarria-Zezeaga
- Prieto-lrurita/Zubizarreta-

Sarasa
Eguenean, 21:15ean, Mallabian.

MONDRAGON GOH ESKOLA POLITEKNIKOA

GOl MAILAKO
HEZIKETA ZIKLOAK

Zergatik aukeratu zenuen PRODUKZIOAREN PROGRAMAZIOKO Goi Mailako Heziketa
Zikloa?

Topografiako ikasketa unibertsitarioak ikasi nituen eta urte dexente leku geografiko
desberdinetan lanean ibili ondoren eta etxetik hurbilago dagoen zerbait aurkitu nahi nuen
eta nire inguruko lagunen lana ikusita ziklo hau hastea erabaki nuen. Baita ere fabrikazioa,
zehaztasuna, makinak... gustoko ditudalako.

Heziketa Ziklo honetan ETHAZI metodologia aktiboarekin lan egiten duzue. Hau da,
erronken bidez funtzio profesionalak simulatzen dituzue,

Bai, kurtso bi hauetan erronka edo proiektu desberdinak landu ditugu, teorian ikasten dena
aplikatuz.

Zuen kasuan zeintzuk izan dira erronkak?

Erronka desberdinak izan dira, batzuk aipatzekotan, lehenengo mailan mekanizatu enpresa
baten moduan lana egiteko aukera izan genuen, prototipo eta lote luzeak eginez. Bigarren
mailako erronka garrantzitsu bat Stirling motore baten piezak egitea izan da, bere planifikazioa,
fabrikazioa, kontrola eta abar.

Nola balioztatuko zenukete esperientzia hau?

|kasketa intesanteak dira, oso praktikoak eta teorian ikusten duzuna aplikatzeko aukera
izaten da. Bi kurtso hauek oso azkar pasatu zaizkit eta dagoenko lanean nago enpresa
batean DUAL programarekin. Oso gustora nabil.

Eskaintza akademikoa

» Sisterna Elektroteknikoak eta Automatizatuak
»Automatizazioa eta Robatila Industriala

«Fabrikazio Mekanikoko Diseinua
sFabrikazio Mekanikoko Produlzioaren Programazioa

«Sareko Informatika Sistemen Administrazioa sMekatronika Industriala
Ate Irekiak
Apirilak 5 18:00 = Maiatzak27 11:00

Inmobiliariak

AMBOTO

INMOBILIARIA
Sanagustinalde, 4 - 1 ezk, - 48200 DURANGO
Tel.: 946 813 562

ETXEBITZAK ALOKAIRUAN

DURANGO. Bat, bi eta hiru logelako etxeak
alokairuan. Hilean 550€-tik hasita.

ETXEBIZITZAK SALGAI

DURANGO. Tabirakalea. 3 logelako etxeaq,
komuna, sukaldea, egongela, dena kanpora
begira. Eta garaije itxia.

DURANGO. Errotaritxuena Atiko zoragarria 3
logela, bi komun, bi terraza zabal, sukaldea,
egongela, dena kanpora begira, eta garaije itxia
lau kotxe sartzeko. Ikusgarria.

DURANGO. Francisco Ibarra. 4 logelako
etxebizitza, 2 komun, sukaldea, egongela
balkoiarekin eta despentsa.

ATXONDO. 3 logelako etxebizitza, komuna,
sukaldea, egongela, dena kanpora begira, hiru
balkoi. Horrez gain, garaje itxia.

ELORRIO. 4 logelako etxebizitza, egongela,
sukaldea balkoiarekin, komuna, eta garajea
itxita.

DURANGO.-Kalebarria, 3 logelako etxebizitza,
sukaldea, egongela, eta komuna. 120.000€.

DURANGO. ARTEKALE. Azken etxebizitzak,
bikoak, trastelekuarekin. Prezioak
165.000€ -tik hasita.

LEKEITIO. 3 logelako etxebizitza, komuna,
sukaldea, egongela terrazarekin, garajea.
Urbanizazio pribatu baten barruan, igerileku
eta frontoiarekin.

ABADINO. Aita Letona. Etxebizitza ederra 2
logelarekin, komuna, sukaldea, egongela,
garajea eta trastelekua.

ABADINO. lturritxo. Logela bateko apartamentua,
sukalde amerikarra-egongelarekin, komuna,
esekitokia, ganbara, garaie bikoitza eta
trastelekua.

DURANGO. ATIKO BERRIA ESTREINATZEKO. 2
logela, 2 komun, sukalde amerikarra, egongela,
garaje itxia eta terraza ikaragarria.

ATXONDO. Etxebizitza 2 logelarekin, komuna,
despentsa, sukaldea esekitokiarekin, eta
egongela.

ZALDIBAR. Etxebizitza, 3 logela, komuna,
sukaldea, egongela balkoiarekin, guztiz
berriztatua. Horrez gain, trastelekua.

LURSAILAK SALGAI

ABADINO. 1.000 m2-ko lursaila salgai,
bifamiliarra eraikitzeko baimenarekin. Zonalde
egokia.

BERRIZ. 10.000 m2-ko lursaila. Zelai ederra
sarbide oso onarekin.

IURRETA. 5 hektarea inguruko lursaila, Abeletxe
bat egiteko aukera dago. Sarbide onarekin.

ABADINO. Bifamiliarra eraikitzeko lursaila, 1.000
m2. Informazio pertsonalizatua.

AMOREBIETA. EUBA. Txalet bifamiliar bat
eraikitzeko lursaila, 3.000 m2 inguruko
azalerarekin.

AMOREBIETA. LARREA. 27.000 m2-ko lursail
ederra, dena partzela bakarrean.

BASERRIAK
ETA TXALETAK SALGAI

ABADINO. GAZTELUA. Baserri ikusgarria, arku
eder batekin sarreran, ekialdera begira, 20.000
m2-ko lursaila baserriaren ondoan.

BERRIZ. Txaleta 1.200 m2-ko partzelan, Abeletxe
kalean. Hegoaldera begira. 4 logela, 3 komun,
sukaldea, egongela, eta garajea.

ATXONDO. Baserri ikusgarria Martza auzoan,
15.000 m2-ko lursaila baserriaren inguruan.
Teilatu berria. Zonalde pribilegiatua.

BERRIZ. B° Murgoitio. Bifamiliar ederra salgai. 6
logela, 2 sukalde, 2 egongela, 6 komun, garaje
bikoitza, 12.000 m2-ko lursaila. Kokapen ezin
hobea, Anbotora begira.

MENDATA. Lamikiz auzunea. Baserri bifamiliarra
berriztatzeko. Orientazio pribilegiatua, oso
eguzkitsua. Prezio interesgarria.

DURANGO. Eraikin atxiki ederra, izkina, guztiz
hornitua. la berria, estreinatzeko.

BERRIZ. Baserri ederra, Murgoitioko zonaldean.
Egokia landa-turismorako, landetxea. lkuspegi
ezin hobeak.

I. S D Jnmobiliaria

del Buranguesado

Askatasun elorb. 10 « DURANGO » 846 816 866
www.inmoduranguesado.com
inmaduranguasadod@gmail com

ETXEBIZITZAK SALGAI

'HERRIKO GUDARI

B = £
*100m2 . 3 logela, egongela, sukaldea jarrita
esekitokiarekin, 2 bainugela (batek bainuontzia
dauka eta besteak dutxaontzia), balkoia eta
ganbara. Berogailu elektrikoa gaueko
metagailu eta guzti. Gasta leihoraino.
Garajea sarbide zuzenarekin. 300.000€.

ERROTARITXUENA

¢ Apartamentu ederra. Inguru berdeekin.
69,18 m2 erabilgarri ditu. 2 logela, egongela,
sukaldea jarrita eta 2 bainugela ditu. Garajea
itxita dauka. 285.000€.

.. Lo ik ;|
® 92,20 m2-ko etxebizitza. Oso egoera onean.
3 logela, egongela, sukaldea jarrita,
2 bainugela, balkoia eta ganbara. Trasteleku
komunitarioa dauka bizikletentzat. Kalififazio
energetikoa: ORAINDIK LORTZEKO. 285.000€.

ZABALE

o Etxebizitza bizitzera sartzeko moduan dago.
3 logela, egongela, sukaldea jarrita
esekitokiarekin, 2 bainuela, 2 balkoi, ganbara
eta garajea. Orientazioaq, ekialdea. 249.000€.

- S = ¥ -
¢ 101 m2 erabilgarri dituen etxebizitza: 3 logela,
egongela, sukaldea jarrita, 2 bainuela eta bi
balkoi handi. Berogailua eta igogailua.
230.000€.E.E.Z.: E

BARRENKALEA

. éuzﬁz berriztatua eta erdialdean. 2 logelarekin,
egongela, sukaldea jarrita eta bainugela.
3 balkoia. 190.000€.

www.inmoduranguesado.com

51 ETXETXO

Lrrab
F.J. Zumarraga, 11 - 846 814 048 « DURANGO
www.inmoetxetxo.com

- DURANGO 3 logela. Bainugela. Egongela.
Berogailua. 80.000€.

- MANARIA. Etxebizitzak eta atikoak.
Estreinatzeko. 125.000€-tik hasita.

- 1ZURTZA. 2 logela. Bainugela. Egongela.
Bizitzera sartzeko moduan. 80.000€.

- MIKELDI. Erdi-berria. APARTAMENTUA.

Erdialdean. Dena kanpora begira. Altua.
Ganbara. 155.000€.

ETXEBIZITZAK SALGAI

- ARKOTXA. 110 m2. 4 logela. 2 bainugela.
Egongela-Terraza. Sukalde zabala. Ganbara eta
garajea. 238.000€.

- SAN ROKE: BERRIA. Pisu altua, 80 m2-koa.

2 logela. 2 bainugela. Sukaldea. Egongela
zabala. Ganbara. Garajea aukeran. 242.000€
(BEZa barne).

- ELORRIO. 67 m2. 2 logela. Bainugela. Eguzkitsua.
Ikuspegi onak. Bizitzera sartzeko moduan.
124.900€.

- SAN IGNACIO. 116m2. 3 logela. 2 bainugela.
Egongela. Ganbara. Guztia kanpora begira.
Eguzkitsua.

-MENDIZABAL. 65m2. 2 logela. Bainugela.
Egongela. Ganbara. 180.000€.

- MONTEVIDE. 80m?2. 3 logela. Bainugela.
Egongela. Sukaldea. Despentsa. Ganbara.
150.000€.

- EZKURDI. Duplexa/ Atikoa. 270 m2. Dena berria.
2 garaje. Eguzkitsua.

- ZALDIBAR. BERRIAK. ESTREINATZEKO. 2 eta 3
logela, 2 bainugela. Sukaldea. Balkoia.
Egongela. 153.000€-tik hasita (BEZa barne).

- SAN AGUSTINALDE. 103 m2. DENA BERRIA
3 logela. Bainugela. Egongela. Terraza.
260.000€.

- IURRETA. 3 logela. Bainugela. Sukaldea.
Egongela. Terraza. Berogailua. Igogailua.
Berriztatua. Eguzkitsua. 159.000€.

- ERROTARITXUENA. 2 logela. 2 bainugela.
Egongela. Terraza. Sukaldea. Trastelekua.
Garajea itxita.

- FJ. ZUMARRAGA. 110 m2. 4 logela.
Sukaldea-despentsa. Egongela. Galeria.

- ANDRA MARI. ATIKOA. Kapritxo handikoa.

105 m2. 3 logela. 2 bainugela. Igogailua.

- IBAIZABAL. Apartamentua. Erdi berria.
Ganbara. Garajea.

-J. M. ALTUNA. 100 m2. 3 logela. 2 bainugela.
Sukaldea. Esekitokia. Egongela terrazarekin.
Ganbara. Garajea. 269.000€.

- BIDEBARRIETA/ ASKONDO. 3 logela. 2 bainugela.
Egongela eta terraza. Eguzkitsua. DENA BERRIA.
180.000€.

- LANDAKO Etorbidea. 3 logela. 2 bainugela.
Sukaldea. Egongela. Terraza. Ganbara eta
garajea. 226.000€.

- BASERRIA. Urkiola. Berriztatua. 295 m2.
395.000€.

- BASERRIA. Sarria. Familiabakarrekoa. 377 m2.
Berriztatua. Lursailarekin. 8.000 m2.

- ZALDIBAR. Iturrioz. 3 logela. Bainugela.
Egongela. 2 terraza. Igogailua. 135.000€.

- ZALDIBAR. Babes Ofizialeko Etxebizitza.
Erdialdean. Erdi berria. 45 m2-ko terraza.

2 logela. Bainugela. Egongela. Garajea itxita.
148.312€.

- ANDRA MARI. 112 m2. 4 logela. Egongela.
Trastelekua. 140.000€.

- ATIKOA. Terraza eta guzti, 80 m2. 3 logela. 2
bainugela. Egongela. Sukaldea. Esekitokia.
Trastelekua eta garajea. 250.000€.

LOKALAK SALGAI

ETA ALOKAIRUAN

- K/ERMODO. ALOKAIRUA. 600€.

- ABADINO. lle-apaindegia. 50m2.
ALOKAIRUA: 600€. SALMENTA: 75.000€.

- ZALDIBAR. Salmenta. Ganbara zabala.
Egokia bulegoa eta estudioa izateko.
24-35 m2. EKONOMIKOA.

LOKALAK ETA ETXEBIZITZAK
ALOKAIRUAN. KONTSULTATU.
www.inmoetxetxo.com

ALOKAIRUAN
ETA SALGAI DITUZUN
HIGIEZINEN BERRI
EMAN NAHI
AL buzu?

Y
®
L

Anbotok tarte hau

eskaintzen dizu

Informazio gehiagorako:
Tel.: 946 217 902
publi@anboto.org

Eguartencks 17:00ak arte jasotake iragarkiak bariku harretako
alenn argitaratuko ditugi. Berandusgo jasotakoak hurrengo alean.

ETXEBIZITZAK

SALDU

Durango. Durangoko Komentu
kalean, pisua salgai. Liburutegi
ondoan, Durango erdi-erdian.
Etxe berria, estrenaitu gabea,

2. solairua egongela, sukaldea, bi
logela, 2 komun eta bi balkoi.
Oso eguzkitsua, pisu paregabea.
Tel.: 695 706 227.

Prezioa 219.000 euro.

ERRENTAN EMAN

Berriz. Berrizko Sarria auzoko baserri
bateko beheko etxebizitza, alokagai.
Lur saila barne. Harremanetarako

Tel.: 635-74 19 68 / 656-72 61 93.

Durangaldea. Apartamentu bat
alokatzen dut Durangotik gertu.
Ortua ipintzeko lursaila dauka.
Tel.: 635-70 08 66.

LOKALAK

SALDU

Berriz. 37 metro karratuko lokal
komertziala salgai Berrizen.
Tel.: 628-7166 21.

LAN ESKARIAK
ETXEKO LANAK

Durango. Esperientzia handiko
emakumeak plantxa zein etxeko lanak
orduka egiteko eskaintzen du bere
burua. Tel.: 645 70 68 39.

PERTSONAK ZAINDU

Durangaldea. Pertsona nagusiak
zaintzen ditut. Kanpoko zein barneko
langile moduan aritzen naiz. Baita
asteburuetan eta orduka ere.

Tel.: 631-73 01 44.

Durangaldea. Neska arduratsua
lan bila pertsona nagusiak eta umeak
zaintzeko. Tel.: 602-19 06 14.

Durangaldea. Esperientziadun
gizonezkoa pertsona nagusiak
zaintzeko eta sukaldari laguntzaile
moduan aritzeko prest. Kanpoko zein
barneko langilea. Tel.: 631-63 27 43.

Durangaldea. Pertsona nagusiak
eta umeak zaintzen dituen neska
arduratsua. Tel.: 631-60 28 83.

Durangaldea. Neska lan bila dabil,
bezeroaren arretan jarduteko,
sukaldari laguntzaile, garbitzaile edo
pertsona nagusien zaintzan. Lan
esperientzia arlo ezberdinetan. Gida
baimena badaukat. Astegunetan edo
orduka lan egiteko prest.

Tel.: 617-13 62 22 (Nora).

Durangaldea. Lan bila nabil pintore,
igeltsero edo obrako lanetan.
Esperientziaduna. Tel.: 617-13 62 22.

Durangaldea. Lan bila nabil pertsona
nagusiak zein umeak zaintzen, baita
garbiketan ere. Barneko edo kanpoko
langile moduan. Tel.: 664-89 94 02.

Durangaldea. Pertsona nagusiak
zaintzen ditut. Kanpoko zein barneko
langilea. Baita ere, lanaldi osoan,
lanaldi erdian, gauez, asteburuetan
edo orduka lan egiteko prest dagoena.
Tel.: 631-44 98 31.

Durangaldea. Barneko edo kanpoko
langile modura, zein orduka zaintza
lanak egiteko prest.

Tel.: 664-89 92 40.

Durangaldea. Esperientziadun
emakumezkoa pertsona nagusiak
eta umeak zaintzeko eta sukaldari
laguntzaile moduan aritzeko prest.
Kanpoko zein barneko langilea.
Tel.: 632-29 16 73.

Durangaldea. Lan bila nabil pertsona
nagusiak zaintzen zein garbiketan.
Astelehenetik ostiralera, orduka zein
asteburuetan lan egiteko prest.

Tel.: 631-30 32 11.

Durangaldea. Esperientziadun
emakumea nagusiak zaintzeko prest.
Orduka zein barneko edo kanpoko
langile jarduteko prest.

Tel.: 632-29 15 39.

Durangaldea. Esperientziadun
emakumea lan bila dabil pertsona
nagusiak zaintzen. Etxeetako
garbiketan edo tabernetako
garbiketan, eta baita sukaldari
laguntzaile gisa aritzeko prest ere.
Lanaldi osoan, goizez eta gauez lan
egiten dut. Tel.: 665-13 30 89.

NORBANAKOEN IRAGARKIAK

Interneten eta paperean, doan: Partikularrentzat - Ermegistraty wwiw.anbotouiragarkilaburalocom webgunean eta jarmi ure
iragarkia [paperean argitaraty aukerari eman behar zaio eta bertan anbobo aukeratu) eda bidsli mezisx: anbotoi@anboto.org.

Paperean, ordalndutas Enpresentzat - bagarki laburretatik beresztita eta lauki batean nabarmenduta. Hainbat prezio eta neurri

audorran. Komtsultatu 34-621 79 02 telefonoan,

Durangaldea. Emakume arduratsua
lan bila. Kanpoko edo barneko
langilea, nagusiak zaintzeko prest.
Tel.: 674-83 00 52.

Durangaldea. Emakume arduratsua
lan bila. Pertsona nagusiak zaintzen
dituen kanpoko edo barneko langilea.
Tel.: 602-19 06 14.

Durangaldea. Pertsona nagusiak eta
umeak zaintzen ditut. Barneko zein
kanpoko langilea. Orduka lan egiteko
prest. Tel.: 632-87 04 16.

Durangaldea. Pertsona nagusiak eta
umeak zaintzen ditut. Garbitasunean
eta tabernetan lanean ere aritzen naiz.
Barneko zein kanpoko langilea. Orduka
lan egiteko prest. Tel.: 631-93 42 55.

Durangaldea. Pertsona nagusiak
zaintzen ditut eta garbiketan ere
aritzen naiz. Orduka zein goizez lan
egiteko prest. Tel.: 628-73 84 72.

Durangaldea. Lan bila garbiketan,
edo nagusiak zein umeak zaintzen.
Esperientzia dut etxez etxeko
laguntzaile lanetan. Geriatrikoko
laguntzaile lanetan ere jardun dut.
Tel.: 607-08 60 90 (Ana).

Durangaldea. Garbiketan zein
pertsona nagusiak zaintzen lan bila
nabil. Lanaldi erdian, osoan, orduka,
asteburuetan, gauez, barneko eta
kanpoko langile moduan aritzeko
prest. Tel.: 646-20 72 71.

Durangaldea. Esperientziadun
emakumea lan bila dabil pertsona
nagusiak zaintzen. Etxeetako
garbiketan edo tabernetako
garbiketan, eta baita sukaldari
laguntzaile modura aritzeko prest ere.
Lanaldi osoan, goizez eta gauez lan
egiten dut. Tel.: 651-94 14 57.

Durangaldea. Emakume arduratsua
pertsona nagusiak eta umeak
zaintzeko prest. Garbiketan,
sukaldean.. aritzeko ere prest nago.
Kanpoko langile moduan edo orduka,
gauez edo asteburuetan aritzeko
prest. Berehala lanean hasteko
moduan. Tel.: 663-37 5155.

Durangaldea. Pertsona nagusiak
zaintzen dituen emakumezko
arduratsua naiz. Kanpoko zein barruko
langile moduan ibiltzen naiz lanean.
Horrez gain, orduka edo asteburuetan
ere lan egiten dut. Tel.: 632-03 27 98.

Durangaldea. Lan bila nabil pertsona
nagusiak zaintzen edo garbiketan.
Lanaldi erdian, osoan, orduka,
asteburuetan, gauez zein barneko
langile moduan aritzeko prest.

Tel.: 632-97 59 95.

Durangaldea. Pertsona nagusiak
eta umeak zaintzen lan bila nabil.
Arratsaldez, gauez zein asteburuetan
lan egiteko prest. Baita jai egunetan
ere. Garbiketan ere aritu naiteke.
Tel.: 690-68 73 95.

Durangaldea. Lan bila nabil pertsona
nagusiak zein umeak zaintzen, baita
garbiketan ere. Barneko edo kanpoko
langile moduan. Tel.: 602-40 95 30.

Durangaldea. Pertsona nagusiak
zaintzeko prest nago. Garbitasunean,
sukaldean laguntzaile moduan edo
okindegi bateko laguntzaile ere
aritzeko prest nago. Kanpoko zein
barneko langilea. Astelehenetik
barikura lan egiteko prest.

Tel.: 622-62 32 16.

Durangaldea. Zaintza eta garbiketa
lanetarako prest, orduka zein lanaldi
erdian. Tel.: 602-08 35 80.

Durangaldea. Kanpoko langile
moduan edo orduka, pertsona
nagusiak zaindu edo garbiketa lanak
egiteko prest. Tel.: 673-02 86 98.

Durangaldea. Lan bila nabil pertsona
nagusiak edo umeak zaintzen, baita
garbiketan ere. Kanpoko langile
moduan edo orduka lan egiteko prest.
Tel.: 631-69 80 95/ Tel.: 722-56 22 41.

Durangaldea. Pertsona nagusiak
zaintzen zein etxeen edo atarien
garbiketan lan bila nabil. Kanpoko edo
barneko langilea. Tel.: 631-09 65 52.

Durangaldea. Lan bila nabil pertsona
nagusiak zein umeak zaintzen, baita
etxeetako eta jatetxeetako garbiketan
ere. Kanpoko langilea edo orduka lan
egiteko prest. Tel.: 632-67 95 50.

Durangaldea. Pertsona nagusiak
zein umeak zaintzeko prest. Orduka,
barneko zein kanpoko langile moduan
edo gauez. Tel.: 632-4125 27.

Durangaldea. Kanpoko langile
moduan, arratsaldez zein
asteburuetan pertsona nagusiak edo
umeak zaintzeko prest.

Tel.: 632-89 23 84.

rkilaburrakscom

IRAKASKUNTZA

Durangaldea. Neska arduratsua,
esperientziaduna eta euskalduna
umeak zaindu eta LHko gazteei
partikularrak emateko prest, Durangon
zein lurretan. Magisteritza ikasten
nabil eta EGA titulua daukat.

Tel.: 692-92 65 57.

Durangaldea. Neska euskalduna,
administrazio ikasketak eta
esperientzia duena. Lehen Hezkuntzan
eta DBHn partikularrak banaka zein
talde txikietan emateko prest.

Tel.: 662-36 4167 Tel.: 946-81 39 40.

LAN ESKAINTZAK
OSTALARITZA

Durangaldea. Pertsona euskalduna
behar dugu asteburuetan jatetxean
zerbitzari lanetan aritzeko.

Tel.: 689-80 23 62.

IRAKASKUNTZA

Durangaldea. Ingeleseko klase
partikularrak emateko irakasle bat
behar da. Tel.: 607-45 53 96.

Durangaldea. Pertsona nagusiak
zaintzeko prest. Barneko edo kanpoko
langile mobura zein orduka.

Tel.: 632-20 42 45.

Durangaldea. Neska euskalduna,
ikasketaduna eta esperientziaduna,
umeak zaintzeko zein etxeko lanak
egiteko prest dago. Tel.: 662-36 41 67
Tel.: 946-8139 40.

Durangaldea. Astelehenetik barikura
edo orduka, pertsona nagusiak
zaintzeko zein garbiketa lanak egiteko
prest. Tel.: 669-66 77 90

Durangaldea. Lan bila nabil
garbiketan (atariak, etxeak, jatetxeak)
edo pertsona nagusiak eta umeak
zaintzen. Lanaldi osoan edo kanpoko
langile moduan aritzeko prest.

Tel.: 632-64 19 37

Durangaldea. Pertsona arduratsua
eta esperientziarekin lan bila nagusiak
edo umeak zaintzen edo etxeak
garbitzen. Kanpoko langilea zein
orduka. Tel.: 631-69 80 95.

Durangaldea. Lan bila nagusiak edo
umeak zaintzen. Barneko edo kanpoko
langilea. Asteburuetan ere lan egiteko
prest. Emakume arduratsua.

Tel.: 611-34 12 90 / Tel.: 674-92 10 25.

Durangaldea. Erreferentziadun pert-
sona arduratsua lan bila pertsona na-
gusiak zaintzen zein garbiketan.
Barneko zein kanpoko langilea.

Tel.: 658-99 50 63.

Durangaldea. Erreferentziadun
langilea lan bila pertsona nagusiak
zaintzen. Orduka lan egiteko prest.
Tel.: 632-16 37 82.

Durangaldea. Pertsona nagusiak
zaintzen lan bila nabil, lanaldi erdian
edo orduka. Goizez zein arratsaldez lan
egiteko prest. Tel.: 670-67 46 41.

SALDU / EROSI
Kajoia salgai. Kajoi handia salgai,
etxean ikusi nahi ez diren gauzak
bertan sartzeko aukera, zure

logelarako, haurren jostailuentzako,
egongelarako.. Tel.: 695-70 62 27.

Oilar eta oiloak salgai. Euskal
arrazako oilar eta oilo gorriak eta
australorp arrazakoak salgai.
Tel.: 626-94 51 00 (Mikel).

GALDU / AURKITU
Betaurrekoak galdu ditut.
Aurreko astean betaurrekoak galdu
nituen betsaide monumentu inguruan.
Inork aurkitu baditu, deitu telefono
honetara. Tel.: 605-76 14 34.

Ibilgailuak

FURGONETAK

SALDU

Volkswagen Multivan Comfortline
2.5 tdi 130 cv. 7 eserleku, 5 ate,

3 aldeko klimatizagailua (turismoa).
Errebisio guztiak tailer ofizialean

Tel.: 652-70 27 65 (Karmelo).

LAN ESKAINTZA
Anboto Komunikabideak

anboto  go|karteak komertziala behar du

ESKATZEN DA:

* Gaiarekin lotutako
ikasketak izatea.

» Euskaraz jakitea.

* Interneteko jakintza.

* Lantaldean lan egiten
jakitea.

* |zaera dinamikoa eta
harremanetarako
gaitasuna.

* Autoa edukitzea.

BALORATUKO DA:

* Publizitatean eta
arlo komertzialean
eskarmentua izatea.

* Durangaldekoa izatea.

Curriculumak
astekaria@anboto.org
helbidera bidali apirilaren
apirilaren 11 baino lehen.

Martxoaren 31n, 21:00etan,
Zornotza Aretoan

AGENDA

Muxua

Tanttaka Teatroaren lana da ‘Muxua’, Fernando
Bernusek zuzentzen duena. Ander Iruretagoiena,
Mireia Gabilondo eta Haritz Morras aktoreek Lorenzo,

ANBOTOko agendan ezer iragarri

gura baduzy, idatzi agenda@anboto.org
helbidera edo deitu 946 232 523 telefonora,
eguazten eguerdia baino lehen.

Antonio eta Elenaren paperean dihardute maitasunari,
gorrotoari eta indarkeriari buruzko antzezlan honetan.

:: BERRIZ
APIRILAREN Tean

20:00etan, Medea, Kultur
Etxean.

:: ELORRIO
MARTXOAREN 31n

I::>
N
o
2
o

22:00etan, Medea, Arriolan.

APIRILAREN 7an

19:00etan, La Percha,
lbarretxe kultur etxean.

:: ZORNOTZA

MARTXOAREN 31n

21:00etan, Muxua,
Zornotzako Aretoan.

APIRILAREN Tean

18:00etan, Gu, Zornotza
Aretoan.

APIRILAREN 7an

:: DURANGO
(Bonbardaketaren
80. urteurrena)

MARTXOAREN 31n

20:00etan, bonbardaketan
hildakoen oroimen ekitaldia,
Andra Mariko elizpean.

APIRILAREN Tean

11:30ean, ‘Huellas del
bombardeo’ bisita gidatua.

17:30ean, ‘Bonbardaketaren
aztarnak’ bisita gidatua.

APIRILAREN 2an

11:00etan, Book trailer
lehiaketako sari banaketa,
Plateruenean.

11:30ean, ‘Bonbardaketaren
aztarnak’ bisita gidatua.

17:30ean, ‘Huellas del
bombardeo’ bisita gidatua.

APIRILAREN 6an

18:30ean, ‘Iragana
gaurkotzen Durangaldean’
mahai-ingurua, Museoan.

:: ELORRIO

MARTXOAREN 31n

21:00etan, Morse, Zornotza
Aretoan.

20:00etan, Oroimen
ekitalda, plazan.

Apirilaren 21era arte, Elorrioko lturri kultur etxean

Elorrioko emakumeen artelanak

Martxoaren 8aren harira Elorrioko Udalak antolatutako erakusketan
herriko 10 artistaren artelanak eta Patxi Granado argazkilariak hainbat
emakume elorriarri egindako erretratuen ‘Ezberdinak’ erakusketa biltzen
dira. Apirilaren 21era arte dago ikusgai.

@ Musika

:: DURANGO

APIRILAREN Tean

20:00etan, Doinuzahar
abesbatza, San Frantzisko
elizan.

APIRILAREN 2an

18:30ean, Tabira musika
bandaren Aste Santuko
saioa, Andra Mari elizan.

APIRILAREN Tean

18:00etan, Usue Martinez
eta Nerea Alza, Goiuria
auzoko Santi Kurutzen.

:: ZORNOTZA
APIRILAREN 5ean

19:30ean, Unai Ormaetxea
eta Mikel ‘Inun’-en eskutik,
‘Bille’ errezitaldi musikatua,
Ziztada Gunean.

Erakusketa

:: DURANGO

APIRILAREN 2ra arte

‘Eskerri’-ren ‘Marmoka’
erakusketa, Museoan.

MAIATZAREN Tera arte

‘Picasso Durangotik
Gernikara’ erakusketa, Arte
eta Historia Museoan.

:: ELORRIO
APIRILAREN 2Tera arte

‘Elorrion kisketa zabalik
emakumeon aniztasunari’
erakusketa, Iturrin.

@ Bertsoak

:: DURANGO
APIRILAREN Tean

19:00etan, Gure Esku
Dagok antolaturiko bertso
saioa, Plateruenean. Andoni
Egafa, lgor Elortza, Jone
Uria, Maialen Lujanbio, Unai
Iturriaga eta Txaber Altube.

Ikuskizuna

:: DURANGO

APIRILAREN 2an

19:00etan, Joxe
Azurmendiren inguruko Zilar
Egunen hasiera. ‘Aginako
zero bat’ ikuskizuna,
Plateruenean.

Filmak

:: DURANGO

APIRILAREN 3an

19:00etan, Irantzu Varelaren
‘El nunca me pegd’,
Andragunean.

@ Berbaldia

:: BERRIZ

APIRILAREN 4an

18:00etan, Victor Pozasen
‘Palestina eta mundu
arabiarra’ berbaldia, Kultur
Etxean.

:: DURANGO

MARTXOAREN 31n

18:30ean, Victor Mendezen
‘Migracion, medio ambiente
y cambios climaticos’,
Elkartegian.

APIRILAREN 4an

18:30ean, Begoia Suarezen
‘Nolakoak dira, nola
pentsatzen eta sentitzen
dute adimen handiko
umeek’, Jesuitak ikastetxean.

APIRILAREN 5ean

19:00etan, ‘Joxe
Azurmendiren dimentsio
kooperatiboa’ berbaldia,
Aitzol Loiolaren eskutik,
Plateruenean. Zilar Egunak.

APIRILAREN 6an

19:00etan, ‘Nazioa,

herria. Konstante bat

Joxe Azurmendiren

obran’ berbaldia, Haritz
Azurmendiren eskutik,
Plateruenean. Zilar Egunak.

:: BERRIZ KULTUR ETXEA

Canta

. barikua 31: 18:00
. domeka 2: 17:00

:: DURANGO zUGAZA

Ghost in the shell

. barikua 31: 19:30-22:00

. zapatua 1: 16:30-19:30-22:30
. domeka 2: 19:15-21:30

. astelehena 3: 18:30-21:00

. martitzena 4: 20:00

. eguaztena 5: 20:00

Una historia de locos

. barikua 31: 22:00

. zapatua 1: 19:30

. domeka 2: 20:30

. astelehena 3: 21:00
. eguaztena 5: 20:00
(jatorrizko bertsioa)

El bar

. barikua 31: 19:30-22:00

. zapatua 1: 16:30-22:30

. domeka 2: 20:30

. astelehena 3: 18:30-21:00

Un hombre
llamado Ove

. barikua 31: 19:30

. zapatua 1: 22:30

. domeka 2: 18:00

. astelehena 3:18:30
. martitzena 4: 20:00

La Bella y la Bestia

. zapatua 1: 16:30-19:30
. domeka 2: 16:30-18:00

Amateurs en el espacio
. eguaztena 5: 20:00

:: ELORRIO ARRIOLA

Moonlight

. zapatua 1: 22:00
. domeka 2: 20:00
. astelehena 3: 20:00

Ballerina
. domeka 2: 17:00
:: ZORNOTZA ARETOA

El bar

. zapatua 1: 22:00

. domeka 2: 20:00

. astelehena 3: 20:15
Moonlight

. martitzena 4: 20:15

Benito Sanson y los
taxis rojos

. domeka 2: 17:00

V zorionak@anboto.org
A eguazteneko 14:00ak arteko epea

> ESKELA

AR
Ermodo, 11 DURANGO
Tel.: 946 201663

gozatudurango@gmail.com

) Gozatu Gozotegia

Carmen Azkarate Etxenagusia
ltsaso Gangotia Mazorriagaren amama

Laster arte ezpainetan
itzi dozuz-ta benetan
maite zaitueenak penetan.

Berbaroko lankideak Hamabostean behin

> BOTIKAK

BARIKUA, 31- 09:00-09:00 09:00-22:00

Bazan Diaz Sarasketa, Diego

Uribarri 5 - Durango Luis Urrengoetxea 5 - Zornotza
09:00-22:00 22:00-09:00

Sanchez, Miren lziar Aramburu, Maria

Urbitarte poligonoa, 4 P8, Abadifio Isabel-Guarrotxena, Javier
Sarasketa, Diego Txiki Otaegi 3 - Zornotza

Luis Urrengoetxea 5 - Zornotza

ASTELEHENA, 3 - 09:00-09:00

lsrgr? rMn%%geﬁ g(u %‘renlgrza mﬂﬂg‘r’%?r%ozc - Durango
22:00-09:00 Guarrochena, Lide
Aramburu, Maria Bide Zahar 14 - Zornotza
Isabel-Guarrotxena, Javier 09:00-22:00

Txiki Otaegi 3 - Zornotza Sanchez, Miren Hziar

ZAPATUA, 1- 09:00-09:00

Urbitarte poligonoa, 4 P8, Abadifio

Navarro
Artekalea 6 - Durango

Iruarrizaga, Karmele
San Miguel 15 - Zormnotza

09:00-13:30 Sarasketa, Diego

- Luis Urrengoetxea 5 - Zornotza
Bazan Diaz
Uribarri 5 - Durango MARTITZENA, 4 - 09:00-09:00
Sagastizabal Camrillo
Askatasun etorb. 19 - Durango Montfevideo etorb. 24 - Durango
De Diego Guarrochenaq, Lide
Intxaurrondo 22. - Durango Bide Zahar 14 - Zornotza
Balenciaga 09:00-22:00
Ezkurdi ploza 8 - Durango - .
Campillo B e e, Abadi
Montevideo eforb. 24 - Durango S; ! ok:fzoll)g!onoo, - Abadino
Unamunzaga Aot 5d
Muruet oTo‘r:rge 2C - Durango :.uns U.rrengo?(t:ea 5I- Zornotza
Eguren, Isabel ruarmzaga, karme'e
Tr%ﬁoborren 15 - Abadifio San Miguel 15 - Zomotza
Bartolome EGUAZTENA, 5-09:00-09:00
Gabiola 2 - Berriz Saqgastizabal
Jaio-Olabarrieta Askatasun etorb. 19 - Durango
Errekakale 6 - Elorrio Guarrochena, Lide
Melert:i Rosa Mari Bide Zahar 14 - Zornotza
rnd s
Bide Zahar 14 - Zomotza Sanchez, Miren Hziar

lruarrizaga, Karmele
San Miguel 15 - Zornotza

Urbitarte poligonoa, 4 P8, Abadifio

09:00-14:00

Iruarrizaga, Karmele
San Miguel 15 - Zomotza

Irigoien
Bixente Kapanaga 3 - lurreta

Sarasketa, Diego
Luis Urrengoetxea 5 - Zornotza

09:00-22:00

EGUENA, 6 - 09:00-09:00

Sanchez, Miren ltziar
Urbitarte poligonoq, 4 P8, Abadifio

De Diego
Intxaurrondo 22. - Durango

Sarasketa, Diego
Luis Urrengoetxea 5 - Zornotza

Guarrochena, Lide
Bide Zahar 14 - Zornotza

22:00-09:00

09:00-22:00

Aramburu, Maria
Isabel-Guarrotxena, Javier
Txiki Otaegi 3 - Zornotza

Sanchez, Miren ltziar
Urbitarte poligonoa, 4 P8, Abadifio

DOMEKA, 2 - 09:00-09:00

lruarrizaga, Karmele
San Miguel 15 - Zornotza

Irigoien
Bixente Kapanaga 3 - lurreta

Sarasketa, Diego
Luis Urrengoetxea 5 - Zornotza

> Xabierrek 9 urte > Zorionak familiako 2 Zorionak, jasotako zorion-agurren
DEK egin zituen martxoko bihotza! Elkarrekin arteantarta bat zotz egingo
BA martxoaren 26an. neskatilentzat, Arene  0spatuko dugu zure dugu. Zozketan parfe
RO Zorionak, bihotza, martxoaren 25ekoa eta 4. urtebetetzea! Maite hartzeko bidali
familia osoaren June eta amama Florita  Zaitugu! kontakturako qmuak zorion
partez. martxoaren 26koak. \_ agurrarekin batera. .
Muxu pila!

> Zorionak, Ander!

> Etxeko guztien > Zorionak, Markel,

partez zorionak zure zure hamargarren Ondo-ondo ospatu

lehenengo urtebetzean. zapatuen 9 urtiek.

urtebetetzean, Maiiex! Mosu bat etxeko danon
partez!

> Zorionak eta muxu > Zorionak, txikitxu!

J i .

-P.‘ I":j
> Gaur amama
Rosarioren urtebetetze
eguna da. Zorionak,

guapa! Ondo-ondo
pasa eguna, muxuak.

> Beaskoetxea familia, urtero bezala, bere
jatorrizko Arriaundin Garaiko bildotsa jaten

potolo bat zuretzat, Haunditzen
amama Blanki! Naroa, haunditzen... jada bildu zen San Jose egunez.
Amets eta Maialen. 6 urte!

(]
Pornfrarimin
—T—_

Jai-giro ederra bizi izan zen atzoko hasiera jaialdian. Korrika.

Otxandiotik Euskal Herrira zabaldu da
Korrika, jendetza batu duen hasieran

> KORRIKA J.D./M.O.

Bi urterik behin, ilusioz eta
indarrez betetako herri olatu
batek zeharkatzen du Euskal
Herria, euskara lau haizeta-
ra zabaltzeko asmoz. Aurten
hogeigarren edizioa bete du
Korrikak eta Durangaldean
berezia da, gainera. Izan ere,
eskualdean lehenengoz eman
ditu lehen pausoak, Otxandion.
Atzo 17:00etan eman zioten
hasiera, jendetza batu zen pla-
zatik. Aurretik, jai-giroan ibili
ziren otxandiarrak goizean
hasita. 16:00etarako beteta ze-
goen plaza. Alberto Barrondok
egindako lekuko erraldoiak
arrakasta itzela eduki zuen,
askok atera baitzituzten argaz-
kiak bertan.

Otxandion gogotsu ibili di-
ra lanean eguneko egitaraua
osatzeko, lan taldetan bana-
tuta. Dozenaka herritarrek
parte hartu dute antolaketan,

Eskualdean lehenengoz eman ditu lehen pausoak Korrikak; 16:00etarako beteta zegoen herriko plaza

eta, horrela, giroa berotu dute
herrian ere. Atzoko hasiera
ekitaldian ere otxandiar bat
egon zen aurkezle: Koikili Ler-
txundi futbolari ohia. Zurine
Iarritugaz batera burutu zituen
anfitrioi lanak. “San Mames
beteta ikusteak beldurtzen du,
baina Otxandioko plaza beteta
ikusteak gehiago”, esan zuen
Lertxundik.

Mikel Urdangarin abesla-
riak eta Urko Mitxelena dantza-
riak kutsu kulturala eman zio-
ten, eta AEK-ko artezkaritzaren
izenean Inaki Urkijok egin
zuen berba. Eskerrak eman

Otxandiotik Gasteizera
joan zen Korrika, eta
datorren barikuan berriro
pasatuko da eskualdetik

Atzoko hasiera ekitaldian
otxandiar bat ibili zen
aurkezle: Koikili Lertxundi
futbolari ohia

zizKien herririk herri Korrika
batzordeetan lanean dabiltzan
euskaltzaleei. “Animo herriz
herri Korrikaren magia zabal-
duko duzuen guztiei”, adierazi
zuen Urkijok.

Aniztasunean batuta

Batzuk da edizio honetarako
antolatzaileek aukeratu duten
lema, batasuna eta aniztasuna
aldarrikatzeko. “AEK-k Euskal
Herri euskalduna du helburu,
askotariko mundua duelako
amets. Hizkuntza eta hiztun
guztiak berdintasunean biziko
diren Euskal Herria eta mun-

- KORRIKA EGITARAUA -

dua gura ditu”. Munduan hiz-
kuntza baten alde egiten den
ekimen handiena da, atzo Zu-
rifie Iarrituk gogoratu zuenez.

Apirilaren 7an, berriro
Otxandiotik Gasteizerantz joan
zen Korrika, eta datorren bari-
kuan berriro ere eskualdetik
pasatuko da. Zornotzan sartuko
da, 17:30 bueltan, eta 21:55ean
helduko da Mallabira, Duran-
galdeko azken metroak egiteko.

Herririk herri askotariko
ekintzak prestatu dituzte, eus-
kararen aldeko lasterketa jai
handi bat bihurtzeko.

ABADINO

Apirilak 7, barikua

- 17:00-19:00 DJ eta pintxoak,
Trafa plazan.

- 20:30 Afari autofinantziatua
eta musika Zelaietako frontoian.

BERRIZ

Apirilak 7, barikua

- 15:00 Korrika Txikia BBKn hasita.

- 18:00 Zirika Zirkus Olakueta plazan.
- 19:30 Kantfu-poteoa.

- 21:00 Korrika badator!

- 22:00 Afaria Pedro Juan

jatetxean, 18 eurotan.

- 23:15 Mikel Markezen kontzertua.

DURANGO
Apirilak 7, ostirala

- 17:45 Familia argazkia Andra Marian.

- 18:45 Korrika badator.
- 19:30 Triki-batukada poteoa Andra
Maritik hasita.

- 21:30 Korrika afaria Plateruenean.
Nagusiek 15 euro, umeek 6. Txartelak
Plateruenean eta Abarrak euskaltegian.
- 23:00 Korrika Jaia. Dj. Bull.

ELORRIO

Apirilak 7, barikua

- 16:45 Pirritx, Porrotx eta Marimotots.
Tipi-tapa Korrika (bi pase egongo
dira bata bestearen atzetik).

- 19:00 orkestra elektrotxaranga.

- 20:15 KORRIKA 20 Elorrioko kaleetan
zehar. (Atxondotik sartu eta herriari
buelta emanda Berrizerantz doa).

IURRETA
Apirilak 7, barikua

- 15:00 KORRIKA TXIKIA Montoian hasita.

- 17:30 Dantza ikuskizuna.
- 18:20 KORRIKA 20 lurretara
helduko da.

MALLABIA

Apirilak 7, barikua

- 15:00 Korrika txikia

- 17:00 Gazte Alai dantza taldea
- 17:30 Txokolatada;

Guraso Elkartea.

- 18:00 Zirku Tailerra; Satxibu
Begirale Taldea.

- 19:00 Musika plazan.

- 20:00 Pintxo-Poteaq,
Mallabiko tabernetan.

ZALDIBAR

Apirilak 7, barikua

- 19:00-21:00 Disko festa eta pintxoak
(txokolateaq, txorizoa, gazta)

eta kupela, udaletxeko plazan

ZORNOTZA

Apirilak 5, eguaztena

- 19:30, Bille errezitaldi musikatua
Ziztada Gune Askean.

Apirilak 6, eguena
- 10:30 Aurrera, Korrika Txikia

Apirilak 7, barikua

- 17:30 Korrika herrigunean

- 20:00 Trikipoteoa

- 21:30 Bertso afaria Uranga tabernan.
Nerea Ibarzabal eta Oihana Bartra.
Txartelak AEKn eta Urangan, 20 eurotan

DURANGALDEA

Apirilak 9, domeka

Korrika Jaia lrunan. Autobusa 08:30ean
Zornotzan eta 08:45ean Durangon.

Joseba Kanporen senitarteko eta lagunak, atzo, Otxandion.

Joseba Kanporen omenezkoa
izan da lehenengo kilometroa

Korrika sortu zuen batzordeko partaideetako bat izan zen otxandiarra

DURANGO JD.
Atz0 20. Korrika ireki zuen lehe-
nengo kilometroa Joseba Kanpo
Korrikaren sortzaile otxandia-
rra zenaren omenezkoa izan
zen. Orain lau urte hil zen Kan-
po. Korrikaren beste zenbait
sortzaile ere izan ziren hasie-
rako kilometroan, 20. edizioko
omenduak ziren eta.

Kanporen senitarteko eta
lagunak batu zituen estreinako
kilometroak. AEKren hasierako

> N

BAT>g

KORRIKA
IBILBIDEA

Apirilak 7

proposamena testigua familia-
ko norbaitek eramatea zen, eta
senitartekoez gainera, Urtza
Erraztik ere hartu zuen ardura.
“Testigua sorkuntzaren mun-
duan dabilen norbaitek erama-
tea egokiagoa zela uste genuen.
Eta pentsatu genuen: nor izan
daiteke sorkuntzan dabilen eta
gainera Josebagaz lotura zuen
norbait? Urtza Errazti da hori,
dudarik barik”, azaldu du Mi-
ren Kanpo Josebaren arrebak.

“Joseba eta Urtza lagun minak
ziren. Lehen bost Korriketan
elkarregaz aritu ziren lanean,
Urtza arduradun zela. Familia-
ren oso gertuko pertsona izan
da beti Urtza, eta familiako lez
sentitzen dugu”, gaineratu du
Kanpok. Testigua eramateko
proposatu ziotenean, “ohorea”
izango zela erantzun zien. Ho-
rrela, Kanporen gomuta eta Ko-
rrikak sortzaileak omentzeko
duen helburua uztartu zituzten.

18:21
IURRETA

DURANGO

18:46(

IZURTZA

-,

Urtza Errazti lehenengo kilometroan testigua eramaten. Korrika.

Egunean bertan zein lehe-
nengo kilometroan sentimendu
“gazi-gozoak” nahastu zitzaiz-
kiela onartu du Miren Kanpok.
“Familiarentzat oso gogorra
izan zen Josebaren heriotza.
Beraz, alde batetik, guretzat une
gogor hori berriro bizitzea izan
da. Baina, jakina, momentu poli-
tak ere izan dira, eta egun polita
izan dadin saiatu gara, tartean
negar malkoren bat ere egongo
zen arren”, adierazi du Miren
Kanpok.

Otxandiarra bihotzez

Andikonako bonbardaketa-
ren ostean —1936ko uztailaren
22an— Otxandiotik kanpora
joan beharra izan zuen familia
bateko semea izan zen Joseba
Kanpo. Bilbon jaio zen, 1955ean,

21:00
BERRIZ

\

ABADINO

19:19

MANARIA

i

19:53
ATXONDO

A

baina otxandiartzat zuen bere
burua. “Jaiotzez bilbotarra, bai-
na bihotzez otxandiarra zen”,
dio Mirenek.

1980an Korrika sortu eta
lehenengo aldia antolatu zuen
batzordeko partaidea izan zen

JOSEBA
KANPO

Joseba Kanpo. Onatin hasi eta
Bilbon amaitu zen lehenengo
Korrika hura. Ondoren, bi ur-
terik behin euskararen alde an-
tolatzen den ekimenean lanean
jarraitu zuen beste urte askoan
zehar.

MALLABIA
21:55 _H

21:29

ELORRIO
N 2 0:15

